
ТАФСИЛОТ

(Давоми 6-саҳифада).

 Дунё миқёсида йилига 40 миллиард 
доллар зарар келтираётган ҳаша-
рот...

 Маҳаллий турдошларига қирғин 
келтирган “келгинди” қуш...

 Жабр қилгувчи ҳам, жабрдийда ҳам 
ўзимиз.

– Бахтиёр Рустамович, Президенти-
мизнинг 2017 йил 4 сентябрдаги қарори-
га асосан Ўзбекистон Фанлар академияси 
қошидаги Ботаника ва зоология институти 
негизида Ботаника ва Зоология институт-
лари ташкил қилинган эди. Бу соҳа риво-
жига қандай таъсир кўрсатди?

– Ўзбекистонга зоология тушунчаси фунда-
ментал фан сифатида 1950 йилда кириб кел-
ган. 2012 йилга келиб Ботаника ва Зоология 
институтлари бирлаштирилди. Беш йил даво-
мида бу икки йўналиш вакиллари бир инсти-
тутда фаолият олиб боришди. 2016 йилнинг 
30 декабрида муҳтарам Президентимиз илм-
фан намояндалари билан учрашуви чоғида 
шу масалага ҳам алоҳида эътибор қаратиб, 

Ботаника ва Зоология институтларини қайта 
ташкил қилиш ғоясини илгари сурди. Шундан 
сўнг юртимизда зоология фанини ривожлан-
тириш истиболлари кенгайди ва нуфузли хал-
қаро илмий марказлар билан ҳамкорлик ҳам 
янги босқичга кўтарилди.  
Ҳайвонот дунёси бутун оламга тегишли. Шу 

маънода зоология фанининг ўрни ва имко-
ниятлари чегара билмайди. Биз кейинги пайт-
ларда жуда кўп ютуқларга эришдик. Айниқса, 
ўтган етти йил мобайнида институтимиз олим-
лари томонидан шу чоққача фанга номаълум 
бўлган саккизта янги ҳашарот тури кашф этил-
гани ҳам илмий тадқиқотларимиз жаҳон андо-
заларига мос равишда амалга оширилаётга-
нидан далолат беради.

– Институтнинг асосий вазифаси нима-
дан иборат?

– Юртимизда 11 мингдан ортиқ ҳайвон тури 
маълум. Уларнинг 10 мингдан ортиғини умурт-
қасиз жонзотлар, қолган 750 турини умуртқали 
ҳайвонлар ташкил этади. 

ОНАЖОНИМ – ТАБИАТИНЖУ

ЎзФА зоология институти директори, биология фанлари доктори, 
профессор Бахтиёр ХОЛМАТОВ билан суҳбат

  МИЛЛАТ ФИДОЙИЛАРИ

(Давоми 7-саҳифада).(Давоми 2-саҳифада).

ори биология фанлари доктори

“БОБУРНИНГ ОЧУҚ ФИКРЛИК...” АСАРИ
“Ўткан кунлар” романининг “Мажбурият” фаслида шундай 

эпизод бор: “Кечлик ошни ўтказгач, Ҳасанали ўз ҳужрасидан 
кийиниб чиқди-да Отабек ёниға кирди. Отабек “Бобурнома” му-
толааси билан машғул эди”. Ҳасанали асл ниятини билдирмай 
“ҳаммомга бориш” учун рухсат сўрайди. Отабек кўзини китоб-
дан узмай: “Юмишим йўқ, бораверингиз”, деб жавоб беради. 
Машҳур китоблар орқали қаҳрамонни баланд мақомга кўтариш, 
уларнинг маънавий оламига урғу бериш, аниқ детал воситасида 
образга маҳобат бағишлаш дунё адабиётида ҳам, ўзбек мумтоз 
адабиёти тарихида ҳам, шунингдек, Абдулла Қодирий ижодий 
биографиясида ҳам мавжуд адабий ҳодисадир. 

“БОБУРНОМА” 
ЎҚИЁТГАН ОТАБЕКЎҚИЁТГАН ОТАБЕК
Абдулла Қодирийнинг 

бадиий маҳоратини, асарла-
ри умрбоқийлигини барча 
бирдек эътироф этади. Зеро, 
бундай эпик кўламнинг юзага 
келиш омиллари, бетакрор 
поэтиканинг туб илдизи ҳам-
да таъсирланиш асосларини 
кузатиш фойдалидир.

Заҳириддин Муҳаммад

* * *
Бир пари мен телбани ҳусниға мойил қилғудек,
Кўзум ичра ер тутуб, кўнглумда манзил қилғудек.

Кўнглуму кўзум юзига волаю ҳайрон бўлуб,
Жонима юз минг ғаму меҳнатни ҳосил қилғудек.

Нотавон кўнглумға ишқи қайғуни келтургудек,
Айшу ишратни кўнгулдин қайғу зойил қилғудек.

Қилмади Фарҳоду Мажнун ўзни расво мен киби – 
Ким, бу навъ иш – иш эмастур ҳеч оқил қилғудек.

Ул пари ишқида Бобур жон бериб, эй аҳли ишқ,
Ишқ атворини ишқ аҳлиға мушкил қилғудек.

ҚАРОР
7 февраль куни Ўзбекистон 

Республикаси Президентининг 
“Буюк шоир ва мутафаккир Мир 
Алишер Навоий ижодий меросини 
юртимиз ва жаҳон миқёсида кенг 
тарғиб қилиш ҳамда Навоий ви-
лоятида “Алишер Навоий йили”ни 
юқори даражада ташкил этиш чо-
ра-тадбирлари тўғрисида” қарори 
қабул қилинди.
Унда Навоий ижодини ўрганиш-

ни янги босқичга кўтариш кўзда 
тутилган. Бунинг учун унинг меро-
сини халқаро миқёсда кенг тарғиб 
этиш, асарларини янги илмий қа-
раш, технология, услуб ва усуллар 
асосида ўрганиш, шоирни халққа 
ва дунёга танитишнинг ҳам янги-
янги йўл- йўриқларини ишлаб чиқиш-
га тўғри келади.
Навоий – бутун туркий дунёдаги 

энг буюк қалам соҳиби. Унгача ҳам, 
ундан кейин ҳам туркий тилда бун-
дай улкан ва юксак даражадаги ме-
рос яратган шоир ёки адиб – бошқа 
йўқ. Унинг асарлари бизга бугунги 
мақсадларимизга мос равишда ғоя-
лар беради. “Комил инсон қандай 
бўлиши керак?” деган масалани 
олайлик, “Хамса”даги давлатчилик, 
давлатни бошқариш, давлат ва халқ 
ўртасидаги муносабатлар талқинла-
рига диққат қилайлик. Ҳаммасидан 
умумий тарзда давлатсиз бирон-бир 
халқ бахтли бўлолмаслиги ғояси ке-
либ чиқади. 
Қарорда янги-янги тадқиқотлар 

яратиш, бу буюк мероснинг очилма-
ган қирраларини кашф этиш, шоир 
асарлари ва уларни ўрганишга ба-
ғишланган тадқиқотларни бошқа тил-
ларга ўгириш, хорижий мамлакатлар 
навоийшунослари китобларини ўзбек 
тилига таржима қилиш вазифалари 
белгиланган.
Энг муҳими, қарорда кўзда 

 тутилган мақсадларда шу хатти-ҳа-
ракатларимиз орқали халқимизни 
тобора Навоийга яқинлаштиришдек 
эзгу мақсад мужассам.

“Яшил макон” умуммиллий лойи-
ҳаси доирасида Навоий вилоятининг 
барча шаҳар ва туманларида шоир 
ҳаёти ва ижодий фаолияти билан 
боғлиқ ҳолда сўлим боғ ва хиёбон-
лар, яшил ҳудудлар ташкил этилади. 
Навоий шаҳрида барпо этилаётган 

“Янги Ўзбекистон” боғида Навоий 
ҳайкали ва “Хамса” достонлари асо-
сидаги рамзий дарвозалар ўрнати-
лади, мемориал музей барпо қили-
нади. 
Ҳар йили алоҳида режа асосида 

Навоий ижодига бағишлаб ижодий 
кечалар, танловлар, китоблар нашри 
ва тақдимоти ҳамда илмий-адабий 
анжуманлар ўтказилади, бу тадбир-
ларга талабалар, ёш ижодкорлар ва 

иқтидорли ўқувчиларни жалб қилиш, 
уларни муносиб рағбатлантириш ор-
қали “Навоий вилояти тажрибаси” 
йўлга қўйилади.

2025 йил 10–15 октябрь кунла-
ри Навоий давлат университетида 
“Алишер Навоий илмий-адабий ме-
росининг умумбашарият маънавий 
ва маърифий тараққиётидаги ўрни” 
мавзусида халқаро илмий конферен-
ция ўтказилади.

“Навоий, Навоий” деймиз-у, бу зот 
ҳақида шўро мафкураси асосида 
олинган бадиий фильмдан ташқари 
киномиз йўқ. Қарорда эса “Навоий 
кон-металлургия комбинати” акцио-
нерлик жамиятининг шоир ҳаёти ҳам-
да ижодий фаолиятига бағишланган 
бадиий кинофильмни молиялашти-
риш тўғрисидаги таклифи маъқул-
ланди.
Қарор ижроси фақат Навоий ви-

лоятидагина амалга ошадиган тад-
бирлардан иборат бўлмайди. На-
воий вилоятида “Алишер Навоий 
йили” деб эълон қилинишининг таъ-
сирлари – тебранишлари мамлака-
тимизнинг барча минтақаларида акс 
садо беради. 

ТАБРИК
Мазкур қарорда Ўзбекистон Рес-

публикаси Маданият вазирлиги, 
Олий таълим, фан ва инновация-
лар вазирлиги, Ёзувчилар уюшма-
си, Республика Маънавият ва маъ-
рифат маркази, Алишер Навоий 
номидаги халқаро жамоат фонди, 
Навоий вилояти ҳокимлиги ҳамда 
кенг жамоатчиликнинг Алишер На-
воий таваллудининг 584 йиллиги 
муносабати билан Навоий вилоя-
тида 2025 йилни “Алишер Навоий 
йили” деб номлаш тўғрисидаги так-
лифи маъқулланди.

ҲУДУД БИЛМАС ДАҲОЛИК

БОБУР

“МАРД ЙИГИТ ЭДИ... 
ЖУВОНМАРГ КЕТДИ”
Юрт осмонидан туман аримаган бир палла. Бу 

туман – зулм ва жоҳиллик сояси, бу туман – маърифат 
нурларини ўчиришга уринаётган мустабидларнинг шар-
паси эди. Ана шундай оғир замонда ҳам ўз аъмолига 
содиқ аждодларимиз бор эдики, улар яшаб ўтган машъум 
йиллар ва йўллар тўғрисида сўз очсак, бугунги ёшларга 
чўпчакдек туюлар балким. Бироқ ҳали ўттиз-қирқ ораси 
орзулари ортидан умри таҳликаларда кечган мураккаб 
тақдирлардан навбатдагиси ҳақида ҳикоя қиламиз. 

Усмонхўжа Эшонхўжаев. 
Болалик чоғидан илмга таш-
на яна бир қисмат; халқни 
саводли, онгли қилиш, мил-
латни зулматдан олиб чиқиш 
мақсади билан бедорланган 
яна бир жадид; маърифат 
йўлида ўзини бахш этган яна 
бир фидойи, яна бир қурбон...
Усмонхон 1899 йил 14 ок-

тябрда Андижонда таваллуд 
топган, истиқлол учун шонли 
ва қонли кураш йўлини босиб 
ўтган. Андижон, Тошкент, Са-
марқанд, Москва, Шимолий 
Кавказда раҳбарлик лавозим-

ларида ишлаган, ўзбек мил-
лий матбуоти асосчиларидан 
бири. Қаҳрамонимиз шахсини 
янаям яқинроқ танитадиган 
бўлсак, у 1918 йил 21 июнда 
“Иштирокиюн” номи билан 
ташкил топган ва узоқ йил-
лар давомида турли номлар 
билан чоп этилган “Ўзбекис-
тон овози” газетаси фаолияти 
йўлга қўйилишида улкан ҳис-
са қўшган миллий матбуоти-
миз дарғаларидан саналади. 

Камолиддин Беҳзод чизган суврат. XVI аср.

Бошланиши 1-саҳифада.

ДАХР БАҲРИ

Эркин АЪЗАМ,
Ўзбекистон халқ 

ёзувчиси:

– Ҳар қандай бай-
рамнинг замирида 
ўйин-кулгию даб-
дабадан ташқари 
теран бир маъно-
мазмун, келажакка 
татийдиган муайян 
самара ҳам бўлса 
қани эди!
Куни кеча Навоий 

шаҳрида кечган 
буюк бобомизни ша-
рафлаш кунлари ана шундай ҳикматларга бой, ибрат-
ли ўтди, десак бўлади. Яхшининг шарофати, ўша кунги 
қор-ёмғир ҳам тантанавор руҳга дахл қилолмади. Шоир 
ҳайкали пойига гул қўйиш маросимидаги жўшқинлик, 
ҳаяжонни айтинг! “Бобомизни қаранг, бу ёғи эрта-индин 
баҳор эди, сал кейинроқ туғилганларидами...” деган-
дек ҳазиломуз мулоҳазага хорижлик бир навоийшунос 
ажаб жавоб қилди: “Ўзи барча боболаримиз совуқда 
туғилиб, совуқда ўтган. Юрагидаги ўт-оташни эса сизу 
бизга, авлодларга қолдирган”.
Чиндан ҳам, яқин олти аср кечганига қарамай ана шу 

сўнмас аланга умрини Навоий ижоди тадқиқига бағиш-
лаган узоқ-яқиндаги кўплаб олиму мухлисни шоир номи 
билан сарафроз шаҳру кентга бошлаб келди.
Вилоят ҳокими Нормат Турсуновнинг ҳазрат Навоий 

даҳосига эҳтиром маросимини анъанага айлантириб, 
ҳар йил бу ерда ўтказиш тўғрисидаги таклифи қизғин 
маъқуллангани шундан. Навоий кунлари Навоий ви-
лояти Навоий шаҳрида ўтиши ҳар жиҳатдан мантиққа 
рост келади-да!

Хосият 
БОБОМУРОДОВА,
Ўзбекистонда 
хизмат кўрсатган 
маданият ходими:

– Ҳазрат Алишер 
Навоийнинг табар-
рук номлари билан 
аталувчи шаҳарнинг 
тўрттала томонидан 
қарасангиз ҳам ул 
зотнинг маҳобатли 
ҳайкали қад кериб, 
кўриниб туради. 

Худдики, навоийликлар қалбини қўриб турганга ўхшай-
ди. Гўёки:
Юз жафо қилса манга, бир қатра фарёд айламон,
Элга қилса бир жафо, юз қатла фарёд айларам,

– деб тургандек.
Аслида нотинч дунё қалбини эзгу фикрлар қоришган 

СЎЗ қўрийди. Тўрт томондан изласангиз ҳам, Мир Али-
шер Навоийнинг сўзларидан ортиқроқ сўз йўқ!

Товларда чўлиқлар молин қўрийди,
Эркаклар элининг ҳолин қўрийди,
Келмасин ўйига хавфу хатар деб,
Шоирлар элининг дилин қўрийди.

Президентимизнинг Алишер Навоий даҳосини қадр-
лаш борасидаги қарори халқимиз қалбидаги ихлосу 
эътиқоднинг ёрқин ифодаси бўлди. Ҳазрат туғилган 
кунда хорижлик навоийшунослар, пойтахтдан ташриф 
буюрган олимлару шоирлар, маҳаллий аҳоли вакилла-
ри гул кўтариб, шоир ҳайкали ёнида қоим бўлдилар. 
Бобошоир пойи қишни писанд қилмай гуллар билан 
тўлди.
Бир кун аввал халқаро симпозиумда навоийшунос 

олимлар шоир ижодининг камалак мисоли товлангувчи 
қирралари ҳақида гўзал суҳбат қуришди. Яна минг йил 
айтилса ҳам ҳазрат Навоийнинг битиклари тугамасли-
ги аён ҳақиқат.
Вилоятда амалга оширилаётган янгиликлар, фан-

техника соҳасидаги ютуқлар, баланд ва чиройли би-
ноларни меҳмонларга фахру ғурур ила кўз-кўз қил-
дик. Айниқса, аввал ҳам юртимизга келган хорижлик 
меҳмонлар қисқа фурсатда амалга оширилган бунёд-
корлик ишларини Навоийга хос азму шижоат ва сахо-
ватдан дарак деб баҳоладилар. Шукур, минг шукурки, 
ғолиб сўзнинг байрами, гўзал байту наволар шукуҳи 
энди йил бўйи давом этадиган бўлди.

Улуғ ўзбек шоири, мутафаккир ва давлат 
арбоби Мир Алишер Навоий ҳазратлари та-
валлудининг 584 йиллиги муносабати билан 
Нидерландия қироллиги пойтахтида ҳам 
тантанали тадбирлар бўлиб ўтди.
Юнус Эмро институти билан ҳамкорликда 

уюштирилган хотира ва эҳтиром кечасига таш-
риф буюрган юртимизнинг Бенилюкс мамлакат-
ларидаги фавқулодда ва мухтор элчиси Ғайрат 
Фозилов, шунингдек, Туркия, Озарбайжон ва 
Қозоғистоннинг Нидерландия қироллигидаги эл-
чилари улуғ бобокалонимизнинг туркий халқлар 
маданияти ва адабиёти тараққиётидаги муҳим 
ўрни ва унинг ўлмас мероси борасидаги эъти-
роф ларини изҳор этишди.
Тадбир давомида сўзга чиққан бошқа 

фаоллар, хусусан, журналист ва ташкилотчи 

 Бурхониддин Жарлоқ, тадқиқотчи олима Зифа 
Авезова, ёзувчи Шарифжон Аҳмад ҳазрат На-
воий фақатгина турк халқларининг эмас, балки 
бутун инсониятга тааллуқли даҳо экани бора-
сида мулоҳазалар билдиришди. Зотан, унинг 
яхлит ижоди фақат ва фақат эзгулик истаги би-
лан тўйинганлиги, одамийликка хизмат қилишга 
доир даъват ва чақириқлари нафақат ўз милла-
тига, балки шу билан баробар бутун дунё халқ-
ларига қаратилган мурожаат ҳам экани алоҳида 
уқдириб ўтилди. Бу даъватларнинг асос нуқтаси 
шоир ва мутафаккирнинг мана бу икки сатрида 
намоён бўлгани таъкидланди:
Олам аҳли, билингизким, иш эмас душманлиғ,
Ёр ўлунг бир-бирингизгаки, эрур ёрлиғ иш...
Хотира кечасида қардош туркий халқлар-

нинг Жалолиддин Румий, Юнус Эмро, Низомий 

 Ганжавий, Махтумқули Фироғий сингари бошқа 
улуғ алломалари меросига ҳам алоҳида тўх-
талиб ўтилиб, уларнинг ҳам маънавий мероси 
барча қардош миллатлар учун бебаҳо хазина 
экани таъкидланди. Шу билан бирга, илк бора 
соф туркийда монументал “Хамса” битган ҳаз-
рат Навоийнинг ушбу силсилада тутган ўрни бе-
қиёс эканлиги яна бир карра эътироф қилинди. 
Зотан, шу кунларда қутлуғ 542 йиллигини ни-
шонлайдиганимиз – яна бир буюк ўзбек шоири, 
шоҳ ва саркарда Заҳириддин Муҳаммад Бобур 
ҳазратлари деганлари каби: “Алишербек... тур-
кий тил била то шеър айтибтурлар, ҳеч ким онча 
кўп ва хўб айтқон эмас”.

Шаҳодат УЛУҒ
Нидерландия қироллиги 

Амстердам шаҳри

ÀÌÑÒÅÐÄÀÌÄÀ ÍÀÂÎÈÉÕÎÍËÈÊ

Қарор ижросини таъминлаш бошланди. Навоий ви-
лояти ҳокимлиги Навоий номидаги халқаро жамоат 
фонди, Олий таълим, фан ва инновациялар вазирли-
ги, Ёзувчилар уюшмаси билан биргаликда 2025 йил 
8-9 февраль кунлари буюк бобомиз таваллудининг 
584 йиллиги муносабати билан маҳаллий ва хорижий 
олимлар, ижодкор зиёлилар, кенг жамоатчилик ишти-
рокида “Алишер Навоий ва Шарқ Ренессанси” анъана-
вий халқаро IV симпозиумини юқори савияда ўтказди. 

Ўзбекистон Республикаси Президенти Шавкат 
Мирзиёев симпозиум қатнашчиларига табрик йўлла-
ди. Унда бу буюк зот қолдирган мероснинг аҳамияти 
ҳақида сўз юритилиб, жумладан, шундай дейилади: 
“Айниқса, мутафаккир аждодимизнинг турли халқ-
лар ўртасида тинчлик ва дўстликни мустаҳкамлаш, 
башариятнинг ёруғ келажагини биргаликда қуришга 
чорлайдиган ғоя ва қарашларининг аҳамияти ҳо-
зирги таҳликали даврда тобора ортиб бормоқда. 
Бугунги кунда биз Янги Ўзбекистонда Учинчи Ренес-
сансни барпо этиш жараёнларида Алишер Навоий 
асарларини ўзимиз учун битмас-туганмас куч-ғай-
рат ва илҳом манбаи деб биламиз. Шу боис бу ноёб 
маънавий бойликни чуқур ўрганиш ва тарғиб этиш 
доимо эътиборимиз марказида бўлади”.

ТАШАББУС
Мазкур симпозиумда 20 давлатдан олимлар, ўзбе-

кистонимизнинг турли минтақаларидан келган тадқи-
қотчилар иштирок этди. Меҳмон сифатида мамлакати-
мизнинг таниқли адабиёт ва санъат аҳллари ташриф 
буюрди. Тадбирларда атоқли хонандалар қўшиқлар 
айтди, шоирлар шеър ўқиди.

Вилоятнинг турли шаҳар ва туманларида пойтахт-
дан келган таниқли зиёлилар иштирокида ташкил этил-
ган навоийхонлик тадбирлари ўтказилди. 

Хуллас, Навоий ҳаммани Навоийга йиғди. Навоий 
вилояти ҳокимлиги томонидан “Алишер Навоий ва 
Шарқ Ренессанси” анъанавий халқаро симпозиумини 
ҳар йили Навоий шаҳрида ўтказиш ташаббуси илгари 
сурилди ва бу қўллаб-қувватланди. 

Шу тариқа ҳар йили 9 февралда жаҳон навоийшунос-
лари Навоий шаҳрида йиғилади, бир-бирига ўзига хос 
тарзда ҳисобот берган бўлади, ўзаро фикр алмашилади, 
янги-янги режалар тузиб олинади. Шу тариқа Навоий ви-
лояти навоийшуносликнинг ўзига хос брендига айланади.

ТУРКПАРВАРЛИК
Турк дунёсида Навоийдан туркпарварроқ зот ўтгани 

йўқ. Шунинг учун “Навоий ва турк дунёси” деган катта 
бир мавзуни ўртага қўйиб, тадқиқ этиш даври келди. У 
кўп-кўп йўналишлар асосида ўрганишни тақозо этади.

Навоий “Қутадғу билиг” ва “Девону луғотит турк”дан 
бехабар бўлган. Билганида бу икки зотга таърифу тав-
сифлардан бир буюк ҳайкал яратган бўлар эди. 

Туркий тил оламини XV асргача ҳам, ундан кейин 
ҳам, эҳтимол, бошқа ҳеч ким Навоийнинг ўзичалик 
кифтини келтириб таърифламаган: “...Оламе назарға 
келди, ўн секкиз минг оламдин ортуқ (!!!), анда зебу 
зийнат ва сипеҳре табъға маълум бўлди, тўққуз фа-
лакдин ортуқ, анда фазлу рифъат, махзане учради, 
дурлари кавокиб гавҳарларидин рахшандароқ ва гул-
шане йўлуқти, гуллари сипеҳр ахтаридин дурахшан-
дароқ, ҳарими атрофи эл аёғи етмакдин масун ва аж-
носи ғаройиби ғайр илги тегмакдин маъмун. ...Аммо 
махзанининг йилони хунхор ва гулшанининг тикони 
беҳаду шумор”. Шунга қарамай, Навоий шу гулзордан 
гул терди. Терганда ҳам, бу гулдастасини на форсий, 
на туркий шеърият етган баланд чўққиларга олиб чиқ-
ди: “...Умидим улдур ва хаёлимға андоқ келурким, сўзум 
мартабаси авждин қуйи инмагай ва бу тартибим кав-
кабаси аъло даражадин ўзга ерни беганмагай”.

Тилнинг ҳам, адабиётнинг ҳам чинакамига камол то-
пиши учун ҳокимият шу тил ва адабиётнинг эгаси ҳисоб-
ланган халқнинг ўз қўлида бўлиши, бу соҳалар тарақ-
қиётини ҳаммадан бурун ҳукмрон сиёсат кўпроқ исташи 
керак. Бу – Навоийнинг фикри. У ҳукмронлик араблар 
қўлида бўлганда араб, форсларга ўтганда форс ва турк-
ларга насиб этганда турк адабиёти равнақ топди. Аммо: 
“...Форсий мазкур бўлған шуаро муқобаласида киши 
пайдо бўлмади, бир Мавлоно Лутфийдин ўзгаким, бир 
неча матлаълари борким, табъ аҳли қошида ўқуса бў-
лур”. Навоий шундай даражада бўлган адабиётни юксак 
чўққига кўтарди, буни сезиб, Лутфий бор меросини унинг 
бир байтига алмашлашга арзишини тан олди. 

Қилич билан қаламни бир кўз билан кўришнинг асло 
иложи йўқ. Темур бўлмаганида Ҳусайн, Ҳусайн бўлма-
ганида Навоийни ҳозиргидек юксакликда тасаввурга 
келтириш амримаҳол. Навоий:

Олибмен тахти фармонимға осон,
Черик чекмай Хитодин то Хуросон,

“Хуросон”, – демаким, Шерозу Табриз, –
Ки қилмишдур найи килким шакаррез, 

– деганида, асосан, Темур эгаллаган ҳудудларни қалам 
билан олганини қайд этган. Хуллас, Навоийнинг қалами 
Темурнинг қиличи билан йўнилган бўлса, не ажаб!

Шоирнинг:
Турк назмида чу мен тортиб алам,
Айладим ул мамлакатни якқалам, 

– байтидаги “якқалам”нинг иккита маъноси бор: би-
ринчиси – халқни бир буйруққа бўйсунадиган қилмоқ; 
иккинчиси – халқни бир адабий тил атрофида бирлаш-
тирмоқ.

ЭЛПАРВАРЛИК
Дунёда Навоийчалик элпарвар шоир топилмаса ке-

рак. Навоий туркий тилда илгари ҳеч қачон ишлатил-
маган янги қофия силсилаларини яратди. Бу шеърият-
да илгари ҳеч қачон радиф бўлиб келмаган сўзларни 
радифга олиб, ғазаллар битди. Илгари ҳеч қачон иш-
латилмаган кўп-кўп соф туркий сўзларни миллий ада-
биётга олиб кирди. Олдин ҳеч қачон қўлланмаган кўп-
кўп форсий ва арабий сўзларни миллий тил ва адабиёт 
мулкига айлантирди. Қофияда илгари ҳеч ишлатилма-
ган кўплаб туркий сўзларни маҳорат билан форсий ва 
арабий калималарга оҳангдош қилиб истифода этди. 
Шу тариқа у шундоқ ҳам форсий ва арабий сўзлар нис-
батан кўп ишлатиб келинган туркий тилни янада син-
тезлаштирди, яъни ундаги форсий-арабий қатламни 
ҳаддан зиёд кучайтирди. Хоҳлаган форсий ёки арабий 
сўзни туркий тилда ҳам бемалол қўллаш мумкинлигини 
амалан ҳадди аълосида исботлади. Шундай ғазаллари 
ҳам борки, унда туркий ва форсий сўзлар миқдори тенг 
келади. Бугун ҳам тилимиз форсий-арабий сўзлар энг 
кўп ишлатиладиган ягона туркий тил ҳисобланади. 

Навоий феъл сўз туркуми жиҳатидан туркий тил 
форсийдан бойроқ эканини исботлади, тилимизнинг 
лексик, синонимик ва бошқа кўп-кўп лисоний фазилату 
имкониятларини илман кўрсатиб берди. 

МИЛЛИЙ МАФКУРА АСОСЧИСИ
Навоий – ўзбек адабиётидаги энг мафкуравий қа-

лам соҳиби. “Хамса” қай бир маънода сиёсатнома ҳам. 
Шоир бутун ижоди билан амалда темурийлар давлати-
нинг миллий мафкурасини яратди. Темур марказлашган 
давлат тузди. У ҳукмронлик туркийлар қўлида бўлган 
бу давлат халқининг мафкурасини яратиб улгурмади. 
Умри от устида ўтди. “Темур тузуклари” шу йўлдаги бир 
уриниш эди. Навоий яратган миллий мафкуранинг эса 
уч асоси бор. 

Биринчиси – Навоий нимаики ёзган бўлса, ўз олдига: 
“Комил инсон қандай бўлиши керак?” деган масалани 
қўйди ва бунда бошдан-охир ислом дини ва унинг бағ-
рида пайдо бўлиб, тараққий этган тасаввуф таълимоти-
нинг энг илғор ғояларига таянди.

Иккинчиси – Навоий нимаики ёзган бўлса, ўзи ман-
суб бўлган ўзбек халқининг манфаатлари, бахту иқбо-
лини кўзлаб ёзди.

Учинчиси – Навоий нимаики ёзган бўлса, ўзи яшаёт-
ган мамлакат, яъни темурийлар манфаатларини ҳимоя 
қилиб ёзди.

БИРДАМЛИК
Навоий шундай буюкки, унинг хоҳлаган асарини 

бугуннинг кўзи билан ўқисангиз, кечаги фикрингиз ўз-
гаради. 

Камина 50 йилдан бери навоийшунослик билан шу-
ғулланиб келаман. Фанлар академиясининг Ўзбек тили, 
адабиёти ва фольклори институтида иш бошлаганман. 
Лекин энди Навоийни ҳар гал ўқисам, унинг янги-янги 
қирралари очилиб келаверади. Нима учун? Чунки биз 
ҳали Навоийни тўлиқ ўрганганимиз йўқ-да. 

Энди давлат сиёсати миқёсида Навоий меросига 

муносабат бошланди. Буюк шоир бугун Ўзбекистонга 
сиғмайди ҳам. Унинг меросига туркий халқларни бир-
лаштирувчи буюк таълимотни яратган зот сифатида 
қарашимиз керак. 

Энди илм ва маърифатни халқнинг мақсади, эҳтиё-
жи, манфаатига айлантиришимиз керак. Навоий шу 
ерда ҳам бизга Учинчи Ренессанс асосларини қуриш 
учун энг катта суянчиқ, буюк феномен бўлиб хизмат қи-
лади.

Дунё бизнинг Навоийга муносабатимизга ҳавас би-
лан қараяпти ва маънавий юксалишга қаратилган мақ-
садларимизга қўшиляпти. 

ТУРНАЛАР УЧСА, ҚАРАЙЛИК...
Навоий “Насойим ул-муҳаббат...”ида ислом олами 

тарихи учун муҳим бурилиш бўлган бир қизиқ ҳодиса 
қаламга олинган. 

Авлиё Зуннун Мисрий шундай деган экан: “Уч бор 
сафар қилиб, уч илм келтирдим. Биринчи келтирган ил-
мимни хос кишилар ҳам, омма ҳам қабул қилди. Иккин-
чи илмимни хослар қабул қилди, омма қабул қилмади. 
Учинчи илмимни на хослар қабул қилди, на омма”.

Бу ердаги биринчи илм тавба, иккинчиси таваккул, 
муомала ва муҳаббат, учинчиси эса ҳақиқатни англа-
тади. Ҳақиқат илми, яъни инсон руҳининг Аллоҳга ети-
шини одамларнинг ақли қабул қила олмас эди. Лекин 
ҳижрий 245 йили Зуннун вафот этганида кўп яшил қуш-
лар ғуж бўлиб келиб, жаноза маҳали одамлар устига 
соя солиб боради. Буни кўзлари билан кўрган халқ Зун-
нуннинг ҳақиқат ҳақидаги гапига ишонади. Шу тариқа 
Худо авлиё зотларни дўст билиши, уларга кароматлар 
бериши мумкинлигини исботлайди. 

Авлиёлик ҳақ. Қуръони Каримда авлиёлар Аллоҳ 
таолонинг дўстлари экани таъкидланган оятлар бор. 
Минг-минг яшил қушни Худо дўстининг жанозасига 
юбориш билан шу сирининг бир чеккасини ошкор 
қилган.

...9 февраль. Эрталаб. Навоий шаҳридаги шоирнинг 
муҳташам ҳайкали олдида тадбир бўляпти. Осмонда 
тўртта турна пайдо бўлди. Баландда – одамлар бошла-
ри узра ҳалқа бўлиб айланиб-айланиб парвоз этди-да, 
кейин яна узоқларга учиб кетди. 

Турналар юртимиздан бир йилда икки карра учиб 
ўтади. Баҳорда жанубдаги иссиқ ўлкалардан шимол-
даги салқин ўлкаларга, кузда эса шимолдаги салқин 
ўлкалардан жанубдаги иссиқ ўлкаларга сафар қилади. 
Аммо ҳозир баҳор ҳам, куз ҳам эмас.

Эҳтимол, Навоийнинг руҳи Баҳоуддин Нақшбанд, 
Абдураҳмон Жомий, Султон Ҳусайн руҳлари билан 
бирга турналар бўлиб келиб кетгандир... 

Балки бу Ўзбекистонимизда юз бераётган маънавий 
юксалиш, жумладан, Навоийга кўрсатилаётган юксак 
эҳтиромдан ризолик аломати ҳамдир...

ДАСТУРИЙ ТАЪЛИМОТ
Бугун Туркий давлатлар ташкилоти Евроосиёда му-

ҳим нуфузга эга бўлиб боряпти. Бу ташкилот олдида 
умумий бирликка эришиш, шу орқали ривожланиш, 
дунё  нинг маданияти, адабиёти, санъати, ишлаб чи-
қариши, саноати ва ҳоказолари тараққиётига муносиб 
ҳисса қўшиш вазифаси турибди. Бу йўлда Навоий ме-
роси бизга жуда асқатади. Чунки бошқа, тарихда туркий 
халқлар бирлигини таъминлашда асқатиб, мафкуравий 
асос сифатида қўл келадиган тап-тай ёр таълимот йўқ. 
Шу маънода унинг меросига туркий халқлар бирлиги 
ғоясини амалга оширишдаги дастурий таълимот сифа-
тида суянишга тўла ҳақлимиз. 

Бу фикримизга ҳеч бир туркий халқ вакили эътироз 
билдирмаса керак.

Султонмурод ОЛИМ,
филология фанлари доктори, 

Ўзбекистонда хизмат кўрсатган маданият ходими

ҲУДУД БИЛМАС ДАҲОЛИК

АХИР НАВОИЙ БОР...АХИР НАВОИЙ БОР...
Сўз очсам, ўзбекнинг маҳобатидан,Сўз очсам, ўзбекнинг маҳобатидан,
Муқаддас бир исм тилимга ёрдир.Муқаддас бир исм тилимга ёрдир.
Бахт ёғар бу сўзнинг салобатидан:Бахт ёғар бу сўзнинг салобатидан:
– Ахир, Навоий бор! Навоий бордир!– Ахир, Навоий бор! Навоий бордир!

Кимдир мозийни деб итдай талашар,Кимдир мозийни деб итдай талашар,
Менинг, ортга боқсам, кўнглим баҳордир.Менинг, ортга боқсам, кўнглим баҳордир.
Ўтмишдан сўзламоқ менга ярашар –Ўтмишдан сўзламоқ менга ярашар –
Ахир, Навоий бор! Навоий бордир!Ахир, Навоий бор! Навоий бордир!

Асрлар бостириб келмоқда қатор,Асрлар бостириб келмоқда қатор,
Худо қўллаганга мангулик хордир: Худо қўллаганга мангулик хордир: 
Вақтнинг таҳдидлари ўзбекка бекор – Вақтнинг таҳдидлари ўзбекка бекор – 
Ахир, Навоий бор! Навоий бордир!Ахир, Навоий бор! Навоий бордир!

Шеър аро юрибман далли-девона,Шеър аро юрибман далли-девона,
Магар мағлуб эрсам – арзимас кордир:Магар мағлуб эрсам – арзимас кордир:
Назм фалагига етмас паймона –Назм фалагига етмас паймона –
Ахир, Навоий бор! Навоий бордир!Ахир, Навоий бор! Навоий бордир!

Худо-ё! Нечун шеър ўқияпман шаън,Худо-ё! Нечун шеър ўқияпман шаън,
Нечун  оҳангларим мардонавордир?Нечун  оҳангларим мардонавордир?
Чунки Шеър бўстони менга ҳам Ватан –Чунки Шеър бўстони менга ҳам Ватан –
Ахир, Навоий бор! Навоий бордир!Ахир, Навоий бор! Навоий бордир!

Усмон АЗИМУсмон АЗИМ

НАВОИЙ ҲАЙКАЛИ ПОЙИДА ЎҚИЛГАН ШЕЪР

DAVR RUHI

Алишер Навоий таваллудининг 584 йиллиги 
муносабати билан Навоий шаҳрида “Алишер На-
воий ва Шарқ Ренессанси” IV халқаро симпозиуми 
бўлиб ўтди. Анжуманда дунёнинг турли ҳудудла-
ридан, шунингдек, вилоятлар ҳамда пойтахтда 
ижод қилаётган кўплаб зиёлилар қатнашди. Улар 
орасида мен ҳар бор эдим.

Президент Шавкат Мирзиёевнинг халқаро симпо-
зиум иштирокчиларига йўллаган табригида: “Жаҳон 
адабиёти ва тафаккури тарихида ўчмас из қол-
дирган Алишер Навоийнинг серқирра ижтимоий-
сиёсий, ижодий, илмий-маърифий фаолияти, бой 
адабий-бадиий мероси асрлар давомида юксак 
инсонпарварлик, ватанга садоқат, адолат ва эзгу-
лик тимсоли сифатида ҳамиша жаҳон аҳли эътибо-
рини тортиб келмоқда”, деган сўзлар бор. Тўғриси, 
икки кун давом этган халқаро симпозиумда ҳар бир иш-
тирокчи Алишер Навоий хусусида ўзининг сўзларини 
айтмоқ истади. Айта олмаганлар тафаккури кўзини ич-

карига-кўнглига йўналтиришди. Бундай вазиятда чин 
маънодаги юрак сўзи бунёд бўлади. Зотан, инсоният 
маънавияти хазинасига беқиёс ҳисса қўшган аллома 
шоир Алишер Навоий ўзининг бебаҳо ва умрбоқий 
асарлари билан жаҳон илм ва адаб аҳлининг қалбидан 
чуқур жой олгани ҳақиқатдир. Ҳазрат таърифида ўз за-
монасидан то ҳозирги кунга қадар жуда кўплаб доно 
фикрлар айтилди ва келгусида айтилажак ҳам. Ҳазрат 
ўзининг маърифат ва маънавият кўшкининг дарвоза-
сини тинимсиз тақиллатаётган ораста қалбли инсон-
ларга очади, холос. Илм ва ижод аҳли Алишер Навоий-
нинг кўнгил ҳолатлари ва дарду аламларини англамоқ 
ниятида ҳали ҳамон шу муҳташам кошона остонасида 
турибди. Дунё илм ва адаб аҳлининг назари Навоий 
сиймосига қаратилганининг ўзига хос сабаблари бор.
Низомиддин Мир Алишер Навоий ҳазратлари ҳамма 

замонлар учун бениҳоя баланд бир ижодкордир; ҳар 
вақт ўз ижодий машғулоти билан банд бўлган ижодкор 
ва, энг муҳими, бу оламга келиб-кетарини, Яратганга 
қуллигини бутун борлиғи билан ҳар сонияда сезиб тур-
ган банда ижодкордир. Бунга асло шубҳа йўқ.
Ҳазрат Навоий “олам аҳли”ни ўткинчи манфаатлар-

дан юксак туришга, эзгулик йўлида бирдам бўлишга 
чорлади, инсонийликнинг энг олий рутбаларини таран-
нум қилди. Башарият олдида бебаҳо хизматлар қилган 
Алишер Навоий югурик вақт амплитудасини бадиий 
сўзнинг олмос симлари воситасида жиловлади. Аммо 
бу жиловланган замон қийматини “ўлчамоқ учун олтин-
дан тарозу, олмосдан тош оз” (Ғафур Ғулом сатри)лик 
қилади. Бир лаҳза ичига чексиз замон замзамаллари-
ни фақатгина Навоийнинг қудратли қалами сиғдира 
олади. Бу қаламдан чиққан сўз оддий сўз эмас, бал-
ки жаҳон сўз санъати галактикасини безаб турган, ҳар 
бир адабиёт муҳиби юрагидан наққош Моний нақшла-
ридек жой олган, жонбахш тириклик суви билан тўйин-
ган сўздир...
Фақирлик ҳаёт тарзи учун дастур бўлган ҳазрат На-

воий ўз муҳрига муҳрлагани “Дунёда ғарибдек ёки бир 
йўловчидек бўлгин” ҳикматига тугал амал қилиб яша-
ди, тасаввуримизча. Камтарлик, хокисорлик, “ўзини 
туфроқ билан тенг тутиш”га оид ўгитларига энг аввал 
шоирнинг ўзи амал қилди.
Алишер Навоий асарлари умрбоқийлигининг асл са-

баби, бу аллома беҳуда, васваса, ёлғон сўз айтмади, 
“сўз водийсида дайдиганлар”ни ҳушламади, шу зайлда 
гўзал асарлари, сийрати ва суврати билан инсониятга 
таълим берди. Руҳига таъсир кўрсатди, маънавиятини 
тарбиялади.
Дунёнинг турли ҳудудларида яшаб ижод қилаётган 

навоийшунослар халқаро анжуман минбарида туриб 
шу хусусда фикрлар баён қилди. Фикрлар муҳим, хил-
ма-хил, гоҳида такрор, аммо бири иккинчисини тўлди-
радиган нуқтаи назарлардир.
Шахсан мен анжуманда Алишер Навоий ҳазратлари 

ижодига жадид зиёлиларининг муносабати хусусида 
бир-икки оғиз сўз айтишим лозим эди. Шу мавзу му-
ҳокамаси асносида жадидлар қайси жиҳатга жиддий 
эътибор қаратди? Нега шоирнинг ҳаёти ва ижоди тар-
ғиби билан машғул бўлишди? Нега “Навоийни севай-

лик, Навоийнинг отини олтин билан ёзайлик”, деб қайд 
қилишди?
Ўз вақтида жадидлар Алишер Навоийнинг расмини 

чиздириб, газета ва журналларда эълон қилишди ҳам. 
Бироқ бу суврат Ҳазратнинг руҳий-маънавий сийратига 
қанчалар муносиб экани борасида муҳокамалар ҳам 
ўтказишган эди. Бугун Навоийнинг эътироф этилган 
сурати оммалашди. У машҳур, уни ҳамма билади.
Жадидлар ўз вақтида Алишер Навоийни таълим 

даргоҳларида таништиришга диққат қаратишди. Алло-
ма шоирнинг тарихий хизматларига уларнинг берган 
баҳолари, таъриф ва тавсифлар ҳам ўзига хос бетак-
рор. Исмоил Ғаспрали Навоий тўғрисида “...турк ола-
мининг энг буюк бир шоири, энг буюк бир адиби”, “турк 
тилига жон бермиш зоти олий” деб ёзди. Унинг “Муҳо-
камат ул-луғатайн”, “Қирқ ҳадис” асарларини омма-
лаштирди. Абдурауф Фитрат шоир асарлари, хусусан, 
“Девони Фоний” ҳақида махсус мақолалар ёзди. Абдул-
ҳамид Чўлпон эса: “Навоий биргина ўзбек қавми ада-
биётида эмас, умумтурк халқи адабиётида ҳам ўзига 

яраша жой олғон”, дея қайд этди. Ҳақиқатан, умумтур-
кий адабиёт намояндалари орасида Алишер Навоий 
сиймоси юксак бир чўққи бўлиб кўзга яққол ташланади. 
Шу эътибордан шоир ўтмиш эмас, у – бугун ва кела-
жак. Алишербекка етмоқ маҳол. Ул ҳазратга етмоқ учун 
бизда захира-озуқа оз, йўл эса олисдан олис. Дарвоқе, 
Ҳазратнинг ўзлари ўз ижодининг қийматини, бебаҳоли-
гини, чўққи эканини қалбан сезароқ Низомий тилидан 
бундай ёзган эди:

“Сипеҳр айлаб эл ичра нодир сени,
Жаҳон назми таврида қодир сени.

Ғазал таврида чунки қилдинг хиром,
Сўз аҳлиға сўз дерни қилдинг ҳаром...”.

Бутун навоийшунослар Ҳазратнинг ўзлари урғу бе-
риб айтган ана шу адабий-эстетик тезис теграсида 
андармондир. ХХ асрнинг 20-йилларида таниқли турк 
олими Исмоил Ҳикмат: “Жилд-жилд шеърлар ёзган бу 
буюк турк шоирининг қудратини, санъатини, тилини 
тадқиқ этмак, текширмак бир вазифа ҳам бир шараф-
дир”, деган фикрни ёзади. Алишер Навоийни ўқиган-
лар, уққанлар бир неча асрдан буён шу шарафли вази-
фа ижроси билан машғулдир.
Чунки одамлар дардига малҳам бўлиш, юксак хулқ-

адаб, эзгулик, иймон, ҳаё билан яшаш Алишер Навоий 
лирик ва эпик қаҳрамонларининг ҳаёт тарзи бу; биров-
га насиҳати ҳам шу.

“Ҳаёву адаб бирла тузгил маош,
Яна айла таъзиму ҳурматни фош, 
Не эл ёри бўлсанг алар ранги бўл,
Нечук бор эсанг, тутқил ул сори йўл”.

Алишербек ана шундай оромсўз, дилсўз жавоҳир-
лар хазинасининг эгасидир. Бу хазина, шоир таъкидла-
ганидек: “Бир дам аждаҳодин холи эрмас махзан”дир. 
Ҳаётда унинг кўнглига баъзан тажовуз қиладиган жо-
ҳил кимсалар учраши ҳам табиий. Шундай васвасали 
жараёнда ўзликни, маънавиятни, фардониятни, шах-
сиятни асраб қолиш даҳо Навоийга насиб қилди.
Аслида Алишер Навоий бундан салкам олти аср му-

қаддам инсоннинг кўнгил оламига қараб, ўзлик сари 
йўлга чиққан буюк жаҳонгашта сайёҳдир. У кўнгиллар-
ни зиёрат қилади. Алишер Навоий фикрича, инсоннинг 
руҳий камолоти, ўз нафсини енга олиши, ўзликни чуқур 
англаши оқибатида “эл шод, мамлакат обод” бўлади. 
Бу дастурий ҳақиқатни ҳамиша эсда тутмоғимиз лозим.
Бугун жаҳон аҳли улуғ шоирга юзланиб турибди. 

Республика Президентининг халқаро симпозиум ишти-
рокчиларига йўллаган табригида: “Алишер Навоийнинг 
бебаҳо ижодий мероси ҳақли равишда жаҳон адабиёти 
даҳоларининг буюк асарлари билан бир қаторда тури-
ши бизга чексиз ғурур ва ифтихор бағишлайди”, деган 
эътирофи бор. Халқаро анжуман аҳли айни фикрни ўз 
маърузалари билан тасдиқлашди.

Баҳодир КАРИМ,
профессор

ИФТИХОР

ЭЛ ШОД, МАМЛАКАТ ЭЛ ШОД, МАМЛАКАТ 
ОБОД БЎЛАЖАКОБОД БЎЛАЖАК

Бедирхон АҲМЕДЛИ,
Озарбайжон Миллий Фанлар академиясининг 

Низомий Ганжавий номидаги Адабиёт институти 
Осиё халқлари адабиёти бўлими мудири, 

профессор:
– Бу каби симпозиумлар ўзбек халқининг буюк 

шоир, мутафаккир, атоқли давлат ва жамоат арбоби 
Алишер Навоийга бўлган юксак ҳурмату эҳтиромини 
ифодалайди. Чунки Навоий ўзбек халқининг маънавий 
қиёфасини белгилаб берувчи етук сиймодир. Унинг 
илмий-адабий меросини ўрганиш ишлари ҳозир бу-
тун дунёда жадал олиб бориляпти. Хусусан, мен фао-
лият кўрсатаётган кафедрада ҳам бу борада ишлар 
жуда қизғин тус олган. Ҳар йили айни мавзуда қатор 
китоблар чоп этилади, мақолалар ёзилади, илмий-
амалий ишлар қилинади. Назаримда, Навоий шахси 
ва ижодига нисбатан бу қадар юксак эътибор ва эҳти-
ром, албатта, Ўзбекистон қатори фақат Озарбайжонда 
кўрсатилади. Ўзбек халқи атоқли шоир ва мутафаккир 
Низомий Ганжавийни қанчалик улуғласа, Озарбайжон 
халқи ҳам Алишер Навоийни шу қадар севиб-ардоқ-
лайди. Навоийнинг барча асарлари озарбайжон ти-
лига таржима қилинган. Бу кеча ёки бугун бошланган 
иш эмас, бунинг илдизи узоқ мозийга бориб тақалади. 
Бизда буюк ўзбек шоирининг деярли барча асарлари 
таржима қилинган деб фахр билан айта оламан. Айни 
дамда Навоийнинг уч тазкирасини озарбайжон тилига 
ўгириш ишлари кетмоқда. Аввалроқ, ўзбекча “Хамса” 
таржима бўлганди. Умуман олганда, Навоий ўтган аср-
лар мобайнида нафақат ўзбек ва озарбайжон халқи-
нинг, балки бутун туркий халқлар маданиятига бара-
кали ҳисса қўшган. Институтимиздаги Турк халқлари 
адабиёти кафедрасида олиб борилаётган тадқиқотлар 
шуни кўрсатадики, Алишер Навоий қолдирган бой ада-

бий мерос нафақат Озарбайжонда, балки, Қирғизис-
тон, Қозоғистон, Туркманистон ва дунёнинг бир қатор 
йирик мамлакатларида ўрганилмоқда. Навоий шаҳри-
да ўтказилган симпозиумнинг номидан ҳам маълумки, 
ғазал мулкининг султони ҳисобланган улуғ мутафаккир 
бутун шарқ маданияти ва маънавияти, тарихи ва иж-
тимоий ҳаётига жуда улкан таъсир кўрсатган. Ўйлай-
манки, агар Навоий ҳазратларининг инсонпарварлик 
маърифатини бутун дунё халқларининг онгу шуурига 
сингдира олсак эди, олам аҳли бир-бирига душман 
бўлмас, Еримиз том маънода бахту саодат сайёрасига 
айланган бўларди. 

Деря СОЙСАЛ,
Тарихчи, журналист, Бельгияда
 Ўрта Осиё бўйича мутахассис:

– Аввало, бу менинг ҳаётимдаги энг гўзал кунлар-
дан бири эканлигини алоҳида таъкидлаб ўтишни ис-
тардим. Мазкур симпозиум орқали фақатгина Алишер 
Навоийни эмас, ўзбек халқи ва адабиётини қайтадан 
кашф этдим. Ҳақиқатдан ҳам ўзбеклар инсонпарвар, 
қалби қайноқ, меҳмондўст, санъатсевар халқ сифатида 

дунё ҳамжамиятининг диққат-эътиборида туради. Ҳар 
гал Ўзбекистонга келганда ўзимни эркин ва бахтли ҳис 
қиламан.
Бу ерга келишдан аввал Туркманистонда бўлдим ва 

билдимки, Маҳтумқули Фироғий туркман халқи учун 
қанчалик азиз бўлса, ўзбек халқи учун ҳам ана шундай 
қадрли. Айни чоғда Навоий ҳам у ерда севиб ўқилади. 
Содда қилиб айтганда, Алишер Навоий, Муҳаммад Фу-
зулий, Махтумқули Фироғий, Абай Қўнонбой ўғли каби 
буюк сўз санъаткорлари бўлмаса, турк дунёси ўз тили-
ни бу қадар яхши билмасди, биз балки бугун кимлиги-
мизни ҳам унутардик.

“Алишер Навоий ва Шарқ Ренессанси” симпозиуми 
жуда қизғин ўтганини таъкидлашим керак. Давлатингиз 
раҳбари Шавкат Мирзиёев 2025 йилни Навоий вилоя-
тида “Навоий йили” деб эълон қилгани ва олимлару 
ёзувчи-шоирларни жамлайдиган тадбирлар Навоий 
шаҳрида ўтказилаётгани, айниқса, алоҳида аҳамиятга 
эгадир. Мана шундай анжуманлар буюк мутафаккир-
нинг шахсияти ва ижодини янада чуқурроқ ўрганиши-
мизга ёрдам беради ва тадқиқотчилар ўртасида мус-
таҳкам кўприк ўлароқ хизмат қилади. Шу баҳонада 
Туркия, Озарбайжон, Эрон, Тожикистон, АҚШ, Хитой ва 
бошқа кўплаб давлатлардан келган олимлар, навоий-
шунослар билан танишиб, улар билан фикр алмашиш 
бахтига муяссар бўлдим. Алишер Навоий турк дунё-
сининг энг буюк шоири эканлигини шу каби тадбирлар 
яна бир бор исботлайди. Бундай симпозиумлар дунё-
нинг бошқа мамлакатларида ҳам тез-тез ўтказилиши 
керак.

Навоий ижоди музей кўргазмаси ҳам, 
тарихнинг парчаси ҳам эмас. У яшамоқда ва 
яшайверади. Биз уни ўрганяпмиз, аммо жуда кам 
ўрганяпмиз. Ўзининг улуғ фарзанди хотирасини 
кўз қорачиғидай асраб-авайлаш ва унинг 
асарларини тинмай ўқиш ва ўрганиш – ўзбек 
халқининг шон-шараф ишидир. 

Е.Э.БЕРТЕЛЬС

Ўтмиш воқеалари, табаррук тарихий 
инсонлардан ибрат ва сабоқ олинади. 
Ҳар ким уларни ўз ҳаётига татбиқ этиб, 
ҳаёт йўлини файзли, турмуш тарзини 
фаровон қилади. Одатда шоир аҳли-
нинг ўзларини мақташи, бировлардан 
озгина яхшилик кўрса, уларни мадҳ 
этишини кўпчилик яхши билади. Агар 
кимдир шоир кўнглига тегса, ҳажв най-
засини кўтариб, сўз майдонига чиқади 
ва масхара шеърлар туғёнида илҳоми 
қайнайди. Бунга адабиёт тарихида 
етарлича мисоллар топилади.

Шоирлар ўзлари айтган сўзларга амал 
қилишлари, амал қилмаган гапларини 
шеърга солмаганлари маъқул. Шоир – 
ҳиссиёт одами. Агар у мустаҳкам иймон- 
эътиқод ва тақво эгаси бўлса, қаламидан 
томган бир қатра сиёҳ ортидан шахсан 
ўзига келадиган савоб, жамият ва башари-
ятга келадиган фойда ҳамда яхшиликлар 
дарёлару дунёларга сиғмайди. Қаламкаш 

зарур маҳали ўрни келганда ҳар қандай 
одамга – хоҳ у гадо, хоҳ подшоҳ бўлсин – 
ўз юрак сўзини, ҳақиқатни айтишга имкон 
топмоғи лозим. Бу чин инсонлик, чинакам 
истеъдод эгасининг мардлиги ва маҳо-
ратидан дарак беради. Тарихда бундай 
ижодкорлар ҳам кўп ўтган.
Ижод аҳли орасида яна бир тоифа 

бор. Ортиқча вайсашлари, ўринсиз сўз-
лашлари, сўралмаганда гапга аралашув-
лари гоҳида уларни офатга йўлиқтиради. 
Буларни ёзишимга сабаб шуки, яқинда 
яхши бир китоб ўқидим. Аввал билмаган 
ва эшитмаган эканман, балки сиз азизлар 
учун ҳам фойдали бўлишини ўйлаб ўша 
ўқиганимдан ибратли бир нуқтасига тўхта-
ламан.
Заҳириддин Муҳаммад Бобурнинг 

халқчил ижоди, мардона ҳаёти, инсоний 
фазилатлари кўпчилик учун қизиқ. У ўз 
даври ижодкорлари билан муносабатла-
рини “Бобурнома”да баён қилади. Аммо 
бу муҳташам китобда учрамаган тарихий 

бир воқеага Ҳасанхўжа Нисорийнинг “Му-
заккири аҳбоб” тазкирасида дуч келдим. 
Унда ёзилишича, ўша замон шоирларидан 
бири, ўзбек адабиёти тарихига “Қиссаи 
Сайфулмулук” асарининг ёзувчиси бўлиб 
кирган Мажлисий Бобурга бағишлаб қаси-
да ёзади. Мақтов ҳар кимга ёқади. Жумла-
дан, қасида Бобурнинг таъбига хуш-маъ-
қул келади ва шоирга шу мақтовли шеъри 
учун етти минг танга инъом қилмоқчи 
бўлади. Бироқ шу орада аллақандай са-
баб билан Бобур ёдига:

“Мискин чиғатойки, 
кундузи тундур анга,

Аҳволи паришон қора кундур анга.
Мағрур бўлиб ер юзига сиғмас эрди,
Сичқон тешуги эмди 

минг олтундир анга”,
– деган рубоий келиб қолади. Бобур Маж-
лисийдан: “Муҳаммад Солиҳ бу рубо-
ийни нима сабаб билан айтган экан-а?” 
деб сўрайди. Мажлисий шу рубоий ҳам 

Бобурга жуда ёқибди, деган хаёлга бориб, 
сўралмаган бир гапни ҳеч заруратсиз ай-
тиб, мақтаниб қўяди: “Аслида бу рубоий-
ни мен ёзганман, лекин одамлар орасида 
Муҳаммад Солиҳ номидан машҳур бўлиб 
кетди”. Бобур ундан рубоийни ким ёзган, 
деб сўрамади. Ёзилиш сабабини билмоқ-
чи бўлди. Аммо Мажлисий ўзидан савол 
тўқиб, сўралмаган гапга жавоб беради. 
Шунда Бобурнинг авзойи бузилиб, секин 
қошлари чимирилади, қаҳри келади. Ру-
боий мазмуними ёки Мажлисийнинг ор-
тиқча гапириб қўйгани Бобурга маъқул 
келмаган? Буниси бизга қоронғи. Далил 
шуки, Бобур Мажлисийни қатл этишга бу-
юрмоқчи бўлади, аммо мурувватли под-
шоҳ кечиришни маъқул кўриб, ниятидан 
қайтади ва: “Шеър сийлови учун тайин 
этилган етти минг танга мулланинг хун-
баҳоси ҳисобланади, ўзини эса бу маж-
лисдан чиқариб юборинглар”, деб айтади.
Мажлисий билан Бобур ўртасида бўлиб 

ўтган шу суҳбат ва буйруқни ижикилаб 
шарҳлашга зарурат йўқ. Гап тушунарли. 
Агар англамида кимдир қийналган бўлса, 
унга ҳазрат Ғаззолийнинг “Тил офатлари” 
китобини тавсия қиламан.

К.БАҲОДИР 

ТАВСИЯ

МАЖЛИСДАН ҲАЙДАЛГАН ÌÀÆËÈÑÈÉ
ёхуд Бобур билан Мажлисийнинг бир суҳбатига доир

BARHAYOT SIYMO
Отабекнинг “Бобурнома” мутолааси “Ўткан 

кунлар” илдизи устида фикрлашга, тасвир-
даги ички манера, сўздаги ростлик, характер 
мантиғи, инсон шакли-шамойили, айниқса, ро-
маннинг поэтик нутқи – тили тўғрисида айрим 
мулоҳазалар айтишга имкон беради. Тасаввур 
кўлами “Бобурнома” матнистони бўйлаб кен-
гаяди. Адиб бошқа асарларида ҳам бу муаззам 
китоб ва унинг эгасини эслайди. Бобурга “фо-
тиҳ” – фатҳ этувчи сифатини беради; “Бобур-
нома”ни “Бобурнинг кенг руҳлик, ўз замониға 
очуқ фикрлик...” китоби дейди. Қурдошлари 
билан баҳслашган бир масалада “Бобурнома”-
дан “далиллар келтурмак”ка чоғланади. Тари-
хий манбалардан маълумки, қатағон – “дапсан” 
йиллари Абдулла Қодирий иккинчи марта қа-
моққа олинганида кутубхонасидаги етмишдан 
ортиқ араб имлосида ёзилган мумтоз китоб йи-
ғиштирилади. Шулар қатори “Бобурнома”нинг 
олиб кетилгани аниқ.

Хўш, нега Абдулла Қодирий ва “Ўткан кун-
лар” мавзусидаги фикр йўли Бобур ва “Бобур-
нома” тарафга бурилмоқда? Нима учун Қо-
дирий ижодидан, асарлари, таржимаи ҳоли, 
хотира китоблари, қодирийшуносларнинг асар-
ларидан Бобур ва “Бобурнома” изларини излаб 
қолдик? Тўғриси, реал воқелик замирида туғил-
ган митти интуиция – ички сезим янги фикрга 
замин ҳозирлайди; одам беихтиёр тафаккур 
офтобида пишиб етилган битта мулоҳазани 
далиллаш ва унга бошқаларни ишонтиришни 
истайди. Адабиётшунослик Абдулла Қодирий 
романларининг шуҳрати, таъсир кучи, тасвир 
тиниқлиги, тилининг ширасига урғу берди. Зо-
тан, бундай фазилатлар илдизини ҳам тадқиқ 
этиш лозим. Истеъдодли адибнинг ўзбек, рус 
ва жаҳон адабиётидан, халқ оғзаки ижоди ва 
халқнинг жонли тилидан баҳраманд бўлди. 
Бунга шубҳа йўқ. Фикримча, ушбу баҳраманд-
лик илдизининг бир қирраси “Бобурнома”га бо-
риб тақалади. Шунинг учун “Бобурнома” билан 
“Ўткан кунлар” орасидаги поэтик боғламни ўза-
ро таққослашга зарурат сезилади. Абдулла Қо-
дирий эпик тафаккур тарзи, насрининг бадиий 
жозибаси, гўзал тили қуп-қуруқ саҳрода ўз-ўзи-
дан пайдо бўлгани йўқ. Текис саҳрода ҳайбат-
ли тоғ ўсиб чиқиши учун ўша ер остида қайноқ 
вулқон булоқлари бўлиши шарт. “Ўткан кунлар” 
романи учун “Бобурнома” шундай булоқлардан 
бири вазифасини ўтаган бўлса, не ажаб?!

“УМР – ОТИЛҒАН ЎҚ ЭМИШ”
Ҳар қандай асардаги ҳаёт ва ўлим, ишқ-

муҳаббат, турмуш зиддиятлари, инсонлара-
ро тўқнашувларнинг баёни ҳеч кимни бефарқ 
қолдирмайди; умр мазмуни, жон қадри, дунёга 
келиш ва кетишга тегишли ҳаётий ҳикматлар 
эса бадиий асарнинг фалсафий мазмунини 
бойитади. “Бобурнома” ва “Ўткан кунлар” саҳи-
фалари шундай ўгитлардан холи эмас. “Ўткан 
кунлар” романида орадан ўтган йиллар суро-
нига боқиб Мирзакарим қутидор: “Умр – отил-
ған ўқ эмиш” дейди; аслида умр мазмуни ус-
тида фикрламайдиган, ҳаёт моҳиятини ўйлаб 
кўрмаган одам кам бўлади. Зеро, Ватан, она, 
ишқ-муҳаббат, ҳаёт, ўлим, садоқат, дўстлик, 
инсоннинг  дунё   га қараши бадиий ижоднинг 
доминант мавзулари саналади. Рус адиби Лев 
Толстойнинг: “Агар инсон фикрлашни ўрганган 
бўлса, нимани ўйлашидан қатъи назар – у ҳа-
миша ўлим тўғрисида фикр юритади”, мазмун-
ли гапи бор. Жон қадрини, синовли дунё ўткин-
чилигини, имтиҳонни, ўлимни эслаш – Ўзи ва 
ўзлигини англаган ориф инсонга хос фазилат. 
Бобурнинг бошига турли кўргиликлар ёғилиб, 
омад ундан юз ўгирган ва душмани Аҳмад Тан-
бал одамлари изига тушиб таъқиб этган, шоир 
ўз таъбири билан айтганда “иш тадбирдан ўт-
ган” кунларнинг бирида у: “Оламда жон ваҳми-
дин ёмонроқ нима бўлмас эмиш” деб ёзади. 
Бобурнинг “Бобурнома” асаридаги иқрорлари, 
ҳақгўйлиги, типирчилаб турган юрагини ўқув-
чига қўшқўллаб тутқазишига доир реалистик 
тасвирлари дунё адабиётидаги жуда кўп асар-
лардан бениҳоя юқори туради. Бобур ўзини, 
юрагини, юзини, аъмолини, сўзини, амалини, 
кўзини пардаламайди. Иккиланишини, анди-

шаси, ғазабини, кўнгил ғулғуласи ва безовтали-
гини очиқ ёзади. Шаръан қаралганда, кундалик 
намоз ибодатлари билан маъжун истеъмоли, 
одамнинг ақл-ҳушини оладиган чоғир, май 
ичишнинг бир инсон фитратида жамланиши 
мақталадиган ижобий хислат эмас. Бобур бу 
шаръий ҳукмни ҳар кимдан яхши билади. Шу-
нинг учун ёнидаги шерикларини чоғирга ҳам, 
маъжунга ҳам мажбурламайди; на ортиқча 
дағдаға, на даъват қилади. Ҳолбуки, у ўзининг 
чоғир мажлисларию маъжунхўрлигини ҳам, 
тонгласи сабуҳий қилишларини ҳам бемалол 
сир тутиши мумкин эди. Уни тафтиш қилишга, 
қалами қитирлатиб ёзаётган “Вақое”ни кузатиб 
туришга гувоҳларнинг юраги бетламас эди. 
Бобур Яратгувчининг “самиун басир”, “кулли 
шайун қодир”лигига, барча ишларни “киромин 
котибин” малоикалар амал дафтарига аллақа-
чон ёзиб қўйганига инончи боис ҳақ сўзларни 
битади. Бутун айбу гуноҳини, эзгулигу одамий-
лигини, барча тавбаю тазарруларини бор ҳоли-
ча баён этади. Тўғриси, қиёснинг иккинчи эгаси 
мавлоно Абдулла Қодирийнинг ўз қўли билан 
ёзган бундай тарихий иқрорномалари, кунда-
ликлари ёки ўз табиатига оид эътирофлари йўқ 
ҳисоби. Адибнинг “Суддаги нутқ”и, замондош-
ларининг хотиралари, Ҳабибулла Қодирийнинг 
“Отам ҳақида”, Масъуд Абдуллаевнинг “Ўт-
ганлар ёди” китобларида бу хусусдаги айрим 
маълумотлар учрайди, холос. Бироқ тасавву-
римизча, Бобур билан Қодирийнинг табиати-
да, поэтик тафаккур тарзида, адабий-эстетик 
тушунчалари, одамийлиги ва борлиқни кўри-
шида қандайдир яқинлик бор. “Ўткан кунлар”-
да ёзувчи: “Дарҳақиқат, бизнинг қаршимизға 
йўлбарс чиқса, биз қаттиқ қўрқамиз, чунки биз-
ни ўлум кутадир, инсон учун дунёда ўлумдан 
қўрқунч нарса йўқ”, дейди. Адиб келгуси воқеа-
ларни ўқувчига олдиндан сездиришнинг махсус 
адабий усулини қўллабми ёки ички бир туйғу 
даъвати биланми, ҳартугул, Кумуш охирги мак-
тубида онасига: “Маним бўлса нима учундир 
юрагимда бир қўрқув бор...” деб ёзади. Воқеа-
лар ривожидан қўрқув сири очилади, заҳар-
ланган Кумуш “жомга ўқчиб қусар эди”. Айбдор 
Зайнаб Юсуфбек ҳожи ҳовлисидан ҳайдалади, 
акалари уни кишанлаб қўйишади. Жиннирга-
ни қози ва табиблар томонидан тасдиқлангач, 
жинояти учун жазоланиш ҳукми унинг устидан 
кўтарилади. Заҳарланиш ҳодисаси подшоҳ Бо-
бур ҳаётида ҳам юз беради. Ҳинд ошпазлари 
қўлидан заҳарли ош егач, унинг кўнгли беҳузур 

бўлади. Бу тўғрида: “Обхонаға боргунча йўлда 
бир навбат қусаёздим. Яна бир навбат қусаёз-
дим. Обхонаға бориб, қалин қустум. Ҳаргиз ош-
дин сўнг қусмас эдим, балки ичганда ҳам қус-
мас эдим”, деб ёзади у. Айбдорлар жиноятига 
яраша жазо олади: бирининг териси тирикла-
йин шилинади; яна бир айбдор филнинг оёқ-
лари остига ташланади. Бир ўлимдан қолган 
Бобур гўё онадан қайта туғилгандек бўлади. 
“Тенгри менга бошин жон берди”, дея шукрона 
айтади у. Жон халқумга келиб кетган бундай 
вазиятларда инсон учун жони азиз кўринади. 
Шунда умр мазмуни, тириклик неъмати устида 
ўйлайди. Бобур иқроран ёзади: “Жон мундоқ 
азиз нима эмиш, мунча билмас эдим, ул мис-
раъ борким: Ким ўлар ҳолатқа етса, ул билур 
жон қадрини...”. Аслида инсон ҳаёти ижтимоий-
маънавий, руҳий-моддий ва бошқа зиддиятлар 
ҳамда мураккаб ҳолатлар асосига қурилади; 
ўзини ва ўзлигини англаганлар фурсатни ғани-
мат билиб, охират куни учун озуқа жамлайди; 
савол-жавобга ҳозирлик кўради. Чунки Бобур 
таъбирича, “ҳар кимки ҳаёт мажлисиға кириб-
тур, оқибат ажал паймонасидин ичкусидур ва 
ҳар кишиким, тириклик манзилиға кетибтур, 
охир дунё ғамхонасидин кечгусидур”. Тириклик 
ва ўлимга оид “ҳаёт мажлисиға” келиб-кетиш-
нинг ҳикматона ифодаси жуда тиғиз ва қар-
шилаш усулида берилади. Шу гап давомидан 
Бобур барчага машҳур “...даҳр аро қолди фа-
лондин яхшилиғ” мисраларига мослаб жуда 
муҳим ва мардона ҳаётий бир гапни ёзади: 
“Ёмон от била тирилгандин яхши от била ўлган 
яхшироқ”. Бунда “яхши-ёмон”, “тирилган-ўлган” 
тазодлари ифода таъсирини оширади. “Ўткан 
кунлар”да ўзининг ҳаёти мазмунини ўйлаёт-
ган Юсуфбек ҳожи дейдики: “Мен кўб умримни 
шу юртнинг тинчлиғи ва фуқаронинг осойиши 
учун сарф қилиб, ўзимга азобдан бошқа ҳеч 
бир қаноат ҳосил қилолмадим... Боболарнинг 
муқаддас гавдаси мадфун Туркистонимизни 
оёқости қилишға ҳозирланған биз итлар ярат-
гучининг қаҳрига, албатта, йўлиқармиз! Темур 
Кўрагон каби доҳийларнинг, Мирзо Бобур каби 
фотиҳларнинг, Форобий, Улуғбек ва Али Сино 
каби олимларнинг ўсиб-унган ва нашъу намо 
қилғанлари бир ўлкани ҳалокат чуқуриға қараб 
судрағучи, албатта, Тангрининг қаҳриға сазо-
вордир”. Ҳожи беш кунлик умрида “дунё можа-
роларидан этак силкиб тўшаи охират тадори-
ки”ни кўришга ўзида рағбат ва зарурат сезади. 
Дарвоқе, Абдулла Қодирий тирик маҳалида 

ўз Ватани ва миллатига бўлган севгиси, ҳақ 
гапи, эзгу амали ва бебаҳо асарлари эвазига 
ҳожига ўхшаб ўзига азоб-уқубатлар, туҳмату 
бўҳтонлар орттириб олди. Аммо адибнинг фав-
қулодда жасорат эгаси экани ҳам, бу мардона 
фазилат қаҳрамонлари табиатига кўчгани ҳам 
бор гап. Шу ўринда уч душмани билан бир ўзи 
олишган Отабекни ёки дор остида ўлимга тик 
қараб турган Анварнинг ўткир кўзларини эслаш 
ўринли, албатта. “Ҳақиқат, очиб сўзлашдадир” 
ҳикмати ҳаётий дастури бўлган адиб “Суддаги 
нутқ”да ўша мустабид даврнинг “одил суд”ига 
қарата: “Мен тўғрилик орқасида бош кетса, “их” 
дейдиган йигит эмасман... Кўнглида шамси ғу-
бороти, тескаричилик мақсади бўлмаган содда, 
гўл, виждонлик бир йигитга бу қадар хўрликдан 
ўлим тансиқроқдир. Бир неча шахсларнинг 
орзусича, маънавий ўлим билан ўлдирилдим. 
Энди жисмоний ўлим менга қўрқинч эмасдир”, 
деб айтади. Кейинги ҳибс терговида: “Менга 
қўйилган айбларни бошдан-оёқ рад этаман. 
Ҳақиқат йўлида ҳеч қандай жазодан, қийноқдан 
қўрқмайман. Агар отмоқчи бўлсаларинг, кўкра-
гимни кериб тураман...”, деб мардона сўзлай-
ди. Худди шундай мардона туйғу, ҳаққоният, 
фавқулодда жасорат, улкан шижоат Бобур 
умрига, “Бобурнома” матнига нур бағишлайди. 
Унинг фотиҳлиги, элободчилиги, бағрикенгли-
ги, дўсту душманларига кўрсатган муруввати, 
айниқса, фарзандидан жонини ҳам аямагани 
узоқ мозийнинг ўчмас ҳақиқати. Ўғли Ҳумоюн-
нинг дардига ҳакими ҳозиқлар “...яхши нимар-
саларни тасаддуқ қилмоқ керак” деб ташхис 
қўйишади. Бобур “Ҳумоюннинг мендин ўзга 
яхшироқ нимарсаси йўқ” фикрига келади ва уч 
марта ўғлининг теграсида айланиб айтадики: 
“...мен кўтардим ҳар не дардинг бор”. Ўшал за-
мон мен оғир бўлдум, ул енгил бўлди. Ул си-
ҳат бўлиб, қўпти. Мен нохуш бўлуб, йиқилдим”. 
Бундай вазиятда Ҳақ билан авлиёсифат инсон 
орасидаги пардалар кўтарилади. Тоза юракли 
отанинг чин дуоси Тангри ҳузурига ўқ боради 
ва ижобат бўлади. Бобур ўлимни мардона бўй-
нига олади. Бобур насрида ифода йўсини жуда 
қисқа, кам сўзга кўп маъно юкланади.

Қиёсланаётган асарлардаги бундай ўрин-
ларга ҳар икки адиб шууридаги табиий сезим 
ва туйғулар ифодаси, имон-эътиқодли қалам 
эгаларининг баён усули сифатида қараш ўрин-
лидир. Қолаверса, замонга мос ўлчамлар из-
мида қаҳрамонларнинг ҳаракат қилиши ҳамда 
уларнинг тафаккур ва тасаввурига уйғун ифо-
даланиши ҳам ҳар қандай асарнинг қадр-қий-
матини оширади.

ЯХШИ КИТОБ – УМР ЗИЙНАТИ
Бобур ва Абдулла Қодирийдек алломалар 

ёзган китоблар эса инсониятнинг маънавий 
мулки. Одамларнинг маданий-илмий, маъ-
навий-маърифий даражасини улар ўқиган 
китоблар белгилайди. Тақдир Алишер На-
воийни 6-7 ёшида “Зафарнома” муаллифи Али 
Яздийга рўбарў қилади. Мўйсафид тарихчи би-
лан бола Алишер ўртасида савол-жавоб бўлиб 
ўтади. Шунда мўйсафид аллома боладан ўқи-
ган китобларини сўрайди. Навоий “Мулк”кача 

таълим олганини айтади. Шоирнинг болалиги-
да “Мантиқ ут-тайр”ни ёд билгани барчамизга 
маълум. Табиийки, тарихий китоблардаги бун-
дай маълумотлар тарихий шахслар маънавий 
дунёсини кўрсатади; улар қиёфасига маҳобат 
бағишлайди. “Бобурнома”да ўз даврининг маш-
ҳур акобирларига баҳо берилар экан, улар ёз-
ган ёки ўқиган китоблар эсга олинади.  Алишер 
Навоийга ажратилган бетларда аллома шоир-
нинг “Хамса”, “Лисон ут-тайр”, “Ғаройиб ус-си-
ғар”, “Наводир уш-шабоб”, “Бадоеъ ул-васат”, 
“Фавойид ул-кибар”, “Мезон ул-авзон” каби 
барча асарлари санаб ўтилади. Бобур “Бобур-
нома”да Алишер Навоийдан бошқа бирор шахс 
таърифида бундай “кўб ва хўб” – кенг кўламли 
тўхталган эмас.

Отаси Умаршайх Мирзони таърифлар экан, 
ёзади: “Равон саводи бор эди. “Хамсатайн” 
ва маснавий китобларини ва тарихларни ўқур 
эди. Аксар “Шоҳнома” ўқур эди. Табъи назми 
бор эди, вале шеърға парво қилмас эди”. За-
мондошларидан баъзиларига “Ҳамиша Мус-
ҳаф китобат қилур эди” деб ҳам таъриф бера-
ди. Умуман олганда зарурат юзасидан қайси 
бир машҳур уламо ёки тарихий жой таърифи 
жараёнида “Саҳиҳи Бухорий”, “Ҳидоя”, “Темур-
нома”, “Фатҳнома”, “Зафарнома”, “Искандарно-
ма”, “Шоҳнома” каби мўътабар китоблар эсга 
олинади. Бунинг натижасида ўша инсон ёки 
маконнинг таъриф-тавсифи теранлашиб, улар-
га тегишли тасаввур ойдинлашади. Мемуар 
асарда тарихий маълумот сифатида бундай 
унсурларнинг мавжуд бўлиши табиий. Бироқ 
дунё адабиётидаги бадиий асарлар таркиби-
да эсланадиган машҳур китоблар муайян ба-
диий функцияни бажаради. Инчунин, Отабек-
нинг “Бобурнома” ўқиши бежиз эмас. Абдулла 
Қодирий бошқа қаҳрамонларини ҳам маълум 
ва машҳур китоблардан насибадор қилади. 
Дейлик, Юсуфбек ҳожига Қуръони Карим ва 
“Далойил ул-хайрот”ни, ошиқларга Фузулий-
нинг “Девон”ини ўқитади. Раъноси эса Навоий, 
Фузулий, ўзларига замондош шоирлардан 
 Амирий билан Фазлий Намонгонийни ўқиган.

Қодирийнинг иккинчи романи “Чаённинг на-
мойиши” фаслида масжиддаги ҳужралардан 
бири тасвири келади. Ҳужра токчасига араб 
тили грамматикаси – “Кофия”ни шарҳлаган 
Абдураҳмон Жомийнинг “Шарҳ мулла Жомий” 
асари, ҳошиясида диний ҳукмлар изоҳланган 
“Ақоиди маъалҳавоший”, мантиққа доир “Ҳик-
матул айн”, Марғинонийнинг “Алвиқоя”, Расу-
луллоҳ (с.а.в.) ҳаётини ёритган “Сияри шариф” 
каби мўътабар китоблар тахлаб қўйилади. Ка-
лоншоҳ мирзо, Шаҳодат муфти, Абдураҳмон 
домла шу китобларни ўқиганми-ўқиган эмас-
ми? Адиб уларнинг қўлларига бу китобларни 
тутқазмайди. Такрор айтаман – токчага тахлаб 
қўяди. Ўқилмаган китоб – очилмаган тилсим. 
Ўқиганлар билан ўқимаганлар ҳеч қачон бир-
бирлари билан тенг келмайди. Ўқиганлар олим, 
уламо бўлади, ўқимаганлар кўнглига шайтон 
оралайди, ғийбату ғурбатлар билан машғул бў-
лишади.

Ҳар икки адиб асарларида бундан бошқа ҳам 
қиёслашга муносиб ўринлар кўплаб учрайди. 
Дейлик, “Бобурнома” матнида баъзан бирор во-
қелик ёнида оят ва ҳадислардан парчалар ке-
лади. Абдулла Қодирий мумтоз эпик анъанага 
мос равишда ўз асарларининг айрим саҳифала-
рида замона ҳазми кўтаргунча “Ҳар бир нарса 
ўз аслига қайтади”, “Аллоҳ сабр қилгувчилар 
билан биргадир”, “Агар бир қавмнинг иши ноа-
ҳил одамға топширилған бўлса, бас, ўшал қавм-
нинг қиёматини яқин бил”, “Ҳар ишнинг ўртачаси 
яхши”, “Қаноатли азиз, таъмали киши хордир” 
каби айрим оят ва ҳадисларни қўллайди.

Хуллас, Абдулла Қодирий руҳияти, адабий-
эстетик концепцияси, одам ва олам хусусидаги 
қарашлари Заҳириддин Муҳаммад Бобур ру-
ҳига яқин туради. Ҳар икки адиб фитратидаги 
мардлик, жасорат, тўғрилик, ҳақгўйлик, маҳо-
рат ва истеъдод каби фазилатлар ўзаро уйғун 
келади. Назаримда, шунинг учун ҳам Отабек 
“Бобурнома”ни мутолаа қилади.

Баҳодир НУРМУҲАММАД

“БОБУРНОМА”“БОБУРНОМА”  
ЎҚИЁТГАН ОТАБЕКЎҚИЁТГАН ОТАБЕК

Бошланиши 1-саҳифада.

Бобур феъли-сажиясига кўра Цезарга 
қараганда севишга арзигуликдир. Унинг 
манглайига юксак фазилатли инсон деб 
битиб қўйилган.

Эдуард ХОЛДЕН, 
инглиз тарихчиси

Б
қар
ман
бит

Алишер Навоий, Мирзо Улуғбек 
каби буюк алломалар қаторида 
Заҳириддин Муҳаммад Бобур ҳам 
нафақат миллатимизнинг ғурури ва 
ифтихори, балки бутун инсоният 
тамаддунига ҳисса қўшган даҳо 
сифатида тилга олинади. Ўз вақти-
да коммунистик мафкура шундай 
улуғ сиймога ҳам неча аср берида 
туриб тош отишдан тийилмади. 
Унинг буюк ижодий мероси эса син-
фий манфаатлар олдида арзимас 
деб ҳисобланарди. Бунинг аксини 
исботламоқчи бўлганлар мил-
латчиликда айбланарди. Шунинг 
учун кўпчилик унинг номини тилга 
олишдан ҳам қўрқарди. Шундай 
мураккаб вазиятда – 1958 йилда 
Андижонда Мирзо Бобур таваллу-
дининг 475 йиллигига бағишланган 
анжуман ўтказилади. Унда иштирок 
этганларнинг жамоавий сурати 
сақланиб қолган. Расмда Иброҳим 
Мўминов, Азизхон Қаюмов, Хадича 
Сулаймонова, Сабоҳат Азимжоно-
ва, Абдуқодир Ҳайитметов, Ғафур 
Ғулом, Тошмуҳаммад Қори Ниёзий, 
Яҳё Ғуломов ва халқимиз орасида 
катта обрў-эътибор қозонган яна 
бир қатор зиёлиларни кўриш мум-
кин.

Суратда менинг дадам – Абдуман-
ноб Эгамбердиев (китобхонлар уни 
“Сариқ аждар ҳамласи” тарихий ро-
мани муаллифи сифатида яхши били-
шади) ҳам камтарона жойда, учинчи 
қаторда турибди. У киши 1957 йили 
29 ёшида Андижон давлат педагогика 
институтининг ректори этиб тайинлан-
ган эди. Албатта, ўша анжуман атоқ-
ли илм-фан вакиллари, адабиёт ва 
маданиятимиз намояндалари, шоиру 
фузалоларимизнинг хоҳиш-иродаси 
ва қатъий талаблари билан ўтказил-
ган. Лекин тадбир Андижон педагогика 
институтида ўтказилишида ректорнинг 
қарори ҳал қилувчи роль ўйнагани ўз-
ўзидан аён бўлса керак. Маълумки, 
ўшанда тепадан “Мирзо Бобурнинг 
юбилейини ўтказишга ким рухсат бер-
ди?” деган дағдаға ёғилгудек бўлса, 
маломат тошлари биринчи бўлиб рек-
тор бошига тушарди. Лекин эндигина 
карьерасини бошлаган, келажакка 
яхши ниятлар билан боқиб турган ёш 
Абдуманноб Эгамбердиев бундай “ха-
тарли” ишга қўл уришдан қўрқмади.  

Анжуман ниҳоятда юқори савияда 
ўтказилади. Бундан жамоатчиликнинг 
димоғи чоғ эди. Тадбир якунида анжу-
ман иштирокчилари учун Андижон му-
сиқали драма театрида концерт уюш-
тирилади. Эл орасида кенг танилишга 
улгурган истеъдодли хонанда Фах-
риддин Умаров шу сана муносабати 
билан Бобур Мирзонинг “Жамолинг 
васфини, эй ой...” ғазалига куй бас-
талаб, илк бор ижро этган. Шунда да-
дам саҳнага чиқиб қуйидаги сўзларни 
айтган экан: “Бобур бу гўзал ғазали-
ни ёзиб, камон ўқларига ўраб фазога 
отган экан. У муаллақ учиб юриб беш 
асрдан кейин Фахриддин Умаровнинг 
қўлига келиб тушибди. Мана, бугун 
биз Бобурнинг гўзал ғазалини янги-
дан кашф этдик”.
Кези келганда оиламиздаги таълим-

тарбия ҳақида тўхталиб ўтсам. Ўзим 
аниқ фанлар соҳаси вакилиман. Лекин 
болаликда дадам қалбимда адабиётга 
ҳавас уйғотган. “Темур тузуклари” илк 
бор “Гулистон” журналида чоп этилга-
нида бутун оила жам бўлиб ўқиганмиз. 
Баъзан ҳовлида ишлаганимизда да-
дам олдимизга келиб, Эркин Воҳидов-
нинг “Ўзбегим” ва бошқа шеърларини 
баланд овоз билан ўқиб берарди. “Бо-
бурнома” билан ҳам мен илк бор ўшан-
да танишганман.
Абдуманноб Эгамбердиевнинг “Бул 

юрак доғиндадур” китобида милла-
тимизнинг ардоқли фарзандларига 
бағишланган қатор ғазаллар бор. Ху-
сусан, у киши Мирзо Бобурнинг “Топ-
мадим” радифли ғазалига назира боғ-
лаб шундай деган:

Сендан ортиқ элсевар 
бир меҳрибонни топмадим,

“Андижон!” деб йиғлаб ўтган 
жонажонни топмадим.

Лекин дадамнинг Мирзо Бобурга 
билдирган юксак эҳтироми унинг “Жа-
молинг васфини, эй ой…” ғазалига 
ёзган мухаммасида ёрқинроқ ифода 
этилган. Маълумки, бирон шоирнинг 
ғазалига қофия ва вазнини сақлаган 
ҳолда уч мисра қўшиш мумтоз шеъ-
риятимизнинг кенг тарқалган жанри 
мухаммас (“бешланган”) ҳисобланади. 
Бунда ғазалнинг лафз ва маъносининг 
мутаносиблигини сақланишига қараб 
уч мисра байтларнинг олдига қўшила-
ди. Бу амал тахмис дейилади. Лекин 
мисралар байтнинг биринчи ва иккин-
чи қаторининг орасига ҳам қўшилиши 
мумкин. Унда бу усул таштир дейи-
лади. Таштирнинг бошқа номи мутар-
рафдир. Тахмисшунос олим Толибжон 
Рўзибоевнинг ёзишича, арабларда 
мутарраф сўзи боши ва қуйруғи қора, 
ўртаси эса очиқ рангли отга нисбатан 
айтилган. Кейинчалик бу атама шеъ-
риятда қўлланилган.
Яна унинг ёзишича, бу жанр асосан 

араб мумтоз шеъриятида қўлланилган. 
Ўзбек мумтоз шеъриятида бу шаклда 
ёзилган таштирлар деярли учрамайди. 
Дадам Бобур Мирзонинг машҳур “Жа-
молинг васфини, эй ой...” ғазалига му-
хаммас битмоққа чоғланганида ундаги 
баъзи байтлар мантиқан ёпиқ, шунинг 
учун олдига ғазалнинг маъносини буз-
масдан мисралар қўшиш муаммосига 
дуч келган. Шундан кейин у ҳам таштир 
(орасига), ҳам тахмис (олдига мисра 

қўшиш) усулини қўллаб мухаммас бит-
ган. Бу таштир-тахмис усулида ёзилган 
мухаммас аруз вазнининг ўзбек тили-
даги санъатида янги сўз бўлди.
Бобур Мирзо билан боғлиқ яна битта 

муҳим мавзу бу – Андижон педагогика 
институтига унинг номини қўйиш учун 
кечган ошкор-пинҳон курашлардир. 
Ўша кезларда KПССнинг ёшлар ораси-
да мафкуравий ишларни кучайтириш 
сиёсати жиддий тус олган эди. Шунинг 
учун 1953 йилда Марказқўмнинг махсус 
қарори билан Андижон ўқитувчилар би-
лим юрти негизида Андижон давлат пе-
дагогика институти ташкил этилгандан 
кейин унга “ВЛКСМ 30 йиллиги” номи 
берилган эди. Бобур таваллудининг 
475 йиллигига бағишланган тадбирлар 
муваффақиятли ўтказилгандан кейин 
жамоатчиликнинг институтга унинг но-
мини беришга қаратилган саъй-ҳара-
катлари ҳам кучайган эди. Дадам бу бо-
рада вилоят ва республика раҳбарлари 
билан қизғин баҳслашгани эсимда. Бу 
ниҳоятда қийин иш бўлишига қара-
масдан дадам қатъият билан ҳаракат 
қилиб, ўз мақсадига эришди: олий таъ-
лим даргоҳига Заҳириддин Муҳаммад 
Бобур номи берилди.

1980 йилларнинг ўрталарида, мам-
лакатда “ўзбек иши” деб ном олган 
қатағон туфайли танг вазият вужудга 
келди. Шунда айрим лаганбардорлар-
нинг кўрсатмалари билан институтга 
“ВЛКСМ 30 йиллиги” номи қайтарилди.
Ниҳоят, мустақиллик шарофати би-

лан Андижон педагогика институти не-
гизида Андижон давлат университети 
ташкил этилди ва унга буюк ҳамюрти-
миз номи берилди. Узоқ кутилган адо-
лат ниҳоят қарор топди!
Бобурнинг инсонпарвар ғоялари-

дан чўчиган, адабиётдан узоқ, ҳиссиз 
амалдорлар аллақачон унут бўлиб кет-
ди. Бобур Мирзо мероси эса ҳануз бар-
ҳаёт. Унинг оламшумул ижоди нафақат 
ўзбек халқига, балки бутун инсониятга 
юксак илм-фан ва мукаммал адабиёт 
намунаси сифатида хизмат қилиб кел-
моқда. Зеро, шоирнинг ўзи келажакка 
қарата айтган:
Мурод васлинг эрур – 

айла ёд Бобурни,
Унутмоғил яна бу номурод Бобурни!

Шуҳрат ЭГАМБЕРДИЕВ,
ЎзР ФА Астрономия институти 

директори, академик

МУХАММАС
Жамолинг васфини, эй ой, неча элдин эшитғаймен,
Алар янглиғ мисолингни неча элларга айтғаймен,
Хаёлимда малаксиймо гўзал расминг яратғаймен,
Муҳаббат коридан айру юмушлардинки кечғаймен,
Не кун бўлгай, висолингга мени дилхаста еткаймен.

Фароғат чоғи гулзорда ўзинг танҳоми юрғайсен,
Малоҳат гулларига ҳам рақобатлар етурғайсен,
Жавоб тарзи саволимга на ҳолинг дебки сўрғайсен,
Тараҳҳум юзидин юзингни кўрмоққа буюрғайсен,
Хуш улким, оразинг кўрғамену сўзинг эшиткаймен.

Демасмен, эй хумор кўз, сен менга зулмингни кам-кам қил,
Ки, зулминг роҳатим бўлғай, сира кам қилмагин, зам қил,
Хаёлим боғладинг бундоқ, яна бошимни ҳам хам қил,
Итингдурмен, сочинг занжирини бўйнимга маҳкам қил,
Ки, водийи фироқинг ичра қўрқарменки, йитғаймен.

Тараҳҳум қилмасанг ё боқмай, истиғно била ўтсанг,
Нигоҳ айларга қўймай, кўзларим юзингга зор этсанг,
Ўзинг шодсен, мени ғурбат аро ташласангу кетсанг,
Вафони ваъда қилмай, минг жафолар доғи кўрсатсанг,
Тазарруъ қилғамен ё йиғлағаймен, ўзга неткаймен?

Мушарраф бўлмасам бормоққа мен қошу қабоғингга,
“Муборак” сўзларим етмас эса ҳаргиз қулоғингга,
Муносиб кўрмасанг Манноп юзини кўз қароғингга,
Муяссар бўлмаса бошимни қўймоқлик аёғингга,
Олиб бошимни, эй Бобур, аёқ етгунча кеткаймен!

Абдуманноб ЭГАМБЕРДИЕВ

АКС САДО

“Jadid” газетасида театр мавзуси 
давом этади. Икром Бўрибоевнинг 
кенг қамровли “Театр: у ҳозир ҳам 
ибратхонами?” (2025 йил 3-сон) 
номли таҳлилидан кейин Хуршид 
Абдурашиднинг “Саҳнадаги мали-
кул калом: фазилат ва камчилик-
лар” (2025 йил 6-сон) мақоласининг 
берилиши айни муддао бўлди.

Илмий ишнинг публицистик услубга 
ўгирилган парчасида Алишер Навоий 
образининг ўзбек театр саҳнасидаги 
талқинлари тадқиқ қилинади. Объект 
сифатида спектаклнинг асоси бўлмиш 
пьесалар танланган.
Ҳазрат Навоийга бағишланган дра-

малар рўйхатининг келтирилгани уму-
мий манзарани тасаввур қилишга ёр-
дам беради. Асосий қисмда 12 та саҳна 
асарининг матни холис танқид қилина-
ди. Танқид сараламоқдир, деган мум-
тоз қоида ишга тушади.
Баҳолаш ва шарҳлашда муаллиф 

ўтган аср ижодкорларини ҳам, замон-
дошларини ҳам аямайди. Драмалар 
яратилган замон ва макон хусусиятла-
рини назардан қочирмайди. Драматург-
лар ихтиёридан ташқаридаги масала-
лар учун маломат тошини отмайди.
Бугунги Ўзбекистон театри ва мат-

буоти мана шундай дадил чиқишларга 
муҳтож. Танқидий-таҳлилий фикрлар 
спектакль муҳокамасида қолиб кетмай 
оммага тақдим этилса томошабиннинг 
диди ҳам сайқалланиб боради.
Баъзан ўзбекона андиша мунаққид-

ларни оғир аҳволга солиб қўяди. Ижод 
маҳсулининг фазилатини айтишда ша-

молдай сахий бўлган аҳли дониш кам-
чиликларни санашга келганда сукут 
сақлаш ҳақидаги ҳикматларга оғишмай 
амал қилади кўпинча.
Хуршид Абдурашид эса масалага 

илмий ёндашади, фикрларини мада-
ният билан баён қилади, тадқиқотни 
холис олиб боришга ҳаракат қилади.
Мақолада “юзта сиз-биздан битта 

жиз-биз яхши” қабилида дангал ёзи-
ладики, 85 йил олдин яратилган, Из-
зат Султон ва Уйғун қаламига мансуб 
“Алишер Навоий” драмаси ҳануз бу 
мавзудаги асарларнинг гултожи бўлиб 
турибди.
Олим ва шоир ҳамкорлиги ўлароқ 

қоғозга тушган, бош роль Олим Хў-
жаев томонидан маромига етказиб 
ижро этилган спектакль туркий халқлар 
театрининг мумтоз намунаси. YouTube 
тармоғидаги спектаклдан парчаларни 
кўрганлар тўлиқ асарнинг маҳобатини 
ҳис қилади...
Яна бир муҳим жиҳат: февраль ойида 

амир Алишерга бағишланган навбатчи 
материаллар ўрнига Хуршид Абдура-
шиднинг “Саҳнадаги маликул калом...”, 
Алишер Сабрийнинг “Навоийга қай-
тиш” (“Ёшлар овози”, 2025 йил 5-сон) 
каби фойдали мақолаларини чоп этса 
ҳам газета ёпилиб кетмас экан. Зеро, 
Навоий шаънига мавлоно Лутфийдан 
ёхуд Заҳириддин Муҳаммад Бобурдан 
ошириб сўз айтиш амримаҳол. Дарво-
қе, Мақсуд Шайхзода эътирофи ҳам шу 
сафда. Илмий материалларнинг эса 
йўриғи бошқа.
Умид шуки, Хуршид Абдурашиднинг 

фикрлари драматургларга етиб боради 

ва янги асарлари учун хамиртуруш бў-
лади.

* * *
Мақолани ўқигач Заҳириддин Му-

ҳаммад Бобур мавзуси хотирга келди. 
Бобур ва миллий драматургиямиз ўрта-
сидаги муносабат қандай? Тўртта саҳ-
на асарини билар эканман: “Юлдузли 
тунлар” (Ўзбек Миллий академик дра-
ма театри, Пиримқул Қодиров романи 
асосида), “Юлдузли тунлар” (“Дийдор” 
театр-студияси, Пиримқул Қодиров 
романи асосида), “Бобур соғинчи” (Ан-
дижон мусиқали драма театри, Усмон 
Азим асари), “Бобур Мирзо” (Марғилон 
шаҳар мусиқали мақом театри, Нурил-
ло Аббосхон асари).

“Тарихимизнинг энг мураккаб, энг 
жозибадор, энг драматик сиймолари-
дан бири” бўлган Бобур ҳаётининг ҳар 
бир даври алоҳида бир саҳна асари-
га асос бўлиши мумкин. Хайриддин 
Султоннинг “Бобурийнома” маърифий 
романида келтирилган “Йўлбарснинг 
туғилиши” киноқиссаси ёки “Саодат со-
ҳили” қиссаси асосида инсценировка 
қилинса, моҳир режиссёр қўлида ажо-
йиб спектаклга айланиши мумкин.
Қолаверса, ҳаётини ҳазрат Бобур-

чалик батафсил ёзиб қолдирган тари-
хий шахслар кам учрайди. Энди ана 
шу тай ёр манбаларни театр саҳнасида 
жонлантириш вазифаси қоляпти. Бу 
мавзу ҳам тадқиқ ва таҳлилга муҳтож. 
Ҳурматли театр арбоблари ва театр-
шуносларимиз назари ушбу мавзуга 
тушади, деган умиддамиз.

Отабек БАКИРОВ

ÒÀÄ£È£ ÂÀ 
ÒÀÍ£ÈÄ Ó×ÓÍ 

ÒÀØÀÊÊÓÐ!

“УНУТМОҒИЛ ЯНА БУ НОМУРОД БОБУРНИ…”

ЖАҲОН АЙВОНИДА

УЧРАШУВ САУДИЯ АРАБИСТОНИДА 
БЎЛИБ ЎТАДИ

Дональд Трамп Россия президенти Путин 
билан телефон орқали суҳбатдан сўнг Оқ 
уйда журналистларга уларнинг Украина бў-
йича учрашуви Саудия Арабистонида бўлиб 
ўтишини айтди.
Ж у р н а -

листлар би-
лан суҳбат-
да Трамп, 
шуни н гд е к , 
Украинанинг 
НАТОга аъзо 
б ў л и ш и н и 
мақсадга му-
вофиқ деб ҳисобламаслигини ва унинг фикри-
ча, Киевнинг Россия назорати остида бўлган 
барча ҳудудларни қайтариши “имкони йўқ” эка-
нини билдирди.

МАФИЯГА ҚАРШИ ЙИРИК 
ОПЕРАЦИЯ

Италияда ҳуқуқ-тартибот органлари Сици-
лия мафиясига қарши йирик амалиёт ўтка-
зиб, Палермо шаҳрида Коза Ностра уюшган 
жиноий тузилмасининг 180 нафар аъзосини 
қўлга олди.
П о л и ц и я 

м а ъ л у м о т -
ларига кўра, 
ҳибсга олин-
ганлар гиёҳ-
ванд модда-
лар савдоси, 
қ о т и лли к к а 
уриниш, товламачилик ва ноқонуний қурол сақ-
лашда гумон қилинмоқда.
Италия бош вазири Жоржа Мелони бу опе-

рацияни Сицилия мафиясига берилган кучли 
зарба, дея баҳолади.

“OpenAI”НИ СОТИБ ОЛМОҚЧИ
Илон Маск ва унинг инвесторлар консор-

циуми “OpenAI”ни 97,4 млрд. долларга со-
тиб олиш учун таклиф берди, деб ёзади The 
Wall Street Journal.

“OpenAI” раҳбари Сэм Алтман бу таклифга 
рад жавобини бериб, Маскка ҳазиломуз таклиф 

билан муро-
жаат қилди: 
“Йўқ, раҳмат, 
аммо хоҳла-
сангиз, биз 
Twitter'ни 9,74 
млрд. доллар-
га сотиб олишимиз мумкин”.
Маск ҳам “OpenAI”нинг ҳаммуассиси бўл-

ган, бироқ 2018 йилда компанияни тарк этган. 
У “OpenAI”нинг тижорат мақсадларига ўтиши-
га қарши чиқиб, компания ва Алтманни судга 
берган. Унинг фикрича, “OpenAI” “Microsoft”нинг 
ёпиқ кодли шўъба компаниясига айланиб қол-
ган ва компанияни яна очиқ дастурий таъми-
нотга қайтариш вақти келган.

АЁЛЛАР 44 КУН КЎПРОҚ               
ИШЛАШИ КЕРАК

Немис олимларининг ҳисоб-китобларига 
кўра, аёллар эркаклар каби даромад қили-
ши учун йилига 44 кун кўпроқ меҳнат қилиш-
лари лозим экан. 
Иш ҳақ-

лари ўрта-
сидаги фарқ 
40 фоизни 
ташкил этиб, 
фарзандлар 
туғилганда бу 
фарқ яна етти фоизга ошади. 
Маълумотларга кўра, агар болалардан ҳеч 

бўлмаганда биттаси олти ёшдан кичик бўлса, 
бу фарқ 53 фоизгача боради.
Тадқиқотчилар бундай адолатсизликнинг са-

баблари сифатида “аёллар иши” деб ҳисобла-
надиган соҳалардаги паст маошларни ва бола 
парвариши даврини кўрсатишмоқда.

АРМАНИСТОН ВА ЕИ
Арманистон парламенти “Арманистон Рес-

публикасининг Европа Иттифоқига аъзо бў-
лиш жараёнини бошлаш тўғрисида”ги қонун 
лойиҳасини биринчи ўқишда маъқуллади.
Тегишли қонун лойиҳасини Миллий Мажлис-

нинг 63 нафар депутати ёқлаб, етти нафари 
қарши овоз берди. “Арманистон” мухолифат 
фракцияси овоз беришни бойкот қилди.
Ташаббус якуний тарзда маъқулланган тақдир-

да, мамлакат ҳукумати Европа Иттифоқи билан 
Европа интеграцияси жараёнининг “Йўл харита-
си”ни муҳокама қилишни, кейин эса мамлакатда 
референдум ўтказишни режалаштирмоқда.

Буларга балиқлардан бошлаб қушлар, 
сут эмизувчилар, судралиб юрувчилар ва 
ҳашаротлар ҳам киради.

Бизнинг асосий вазифамиз ана шу ҳай-
вонот дунёсини комплекс ўрганиш, улар-
нинг тур таркибини аниқлаш, йўқолиб бо-
раётган камёб турларни муҳофаза қилиш 
чораларини ишлаб чиқиш, уларнинг попу-
ляциясини тиклашдан иборат. Шунингдек, 
Зоология институтида ҳайвонот дунё сининг 
давлат кадастрини юритиш, сув ҳавзала-
ридаги гидробион организмлар популя-
циясини назорат қилиш ва зараркунанда 
ҳашаротларга қарши кураш чораларини 
тадқиқ қилиш бўйича ҳам қатор амалий 
ишлар олиб борилмоқда.

– Сиз зараркунанда ҳашаротлар ҳа-
қида ҳам гапирдингиз. Маълумотларга 
кўра, биргина термитлар ҳар йили дунё 
миқёсида 40 миллиард доллар зарар 
келтираётган экан. Бугунги кунда улар 
баъзи маданий объектларимизга зиён 
етказмоқда. Бу муаммонинг олдини 
олиш борасида қандай чоралар кўрил-
моқда?

– Термитлар масаласи жуда долзарб 
бўлиб, бугунги кунда уларнинг 2 800 тури 
аниқланган. Ўзбекистонда эса термитлар-
нинг икки тури кенг тарқалган. Улар бино 
ва турар жойларнинг ёғоч конструкцияла-
рига жиддий зарар етказади.

Термитларнинг ҳаёт тарзи жуда қизиқ. 
Улар жамоа шаклида, бир уяда 5-6 минг 
термит турли табақалардан иборат яхлит 
оила сифатида яшайди. Шоҳ ва малика 
термитлар ана шу оиланинг ота-онаси 
ҳисобланса, кўп сонли ишчи ва аскар тер-
митлар хизматчилар саналади.

Термит – инстинкти ниҳоятда ривож-
ланган ҳашарот. Улар озуқа жамлаш 
билан бирга қиш мавсумида ер остида 
замбуруғлар етиштириш билан машғул 
бўлади. Ҳатто, бу заҳматкаш митти жо-
ниворлар личинкаларини озиқлантириш 
учун бутун бошли “замбуруғ боғлари”ни 
яратади.

Инсоният пандемия даврида карантин 
ҳолатида қандай яшаган бўлса, термитлар 
яралганидан буён ана шундай тартибга 
қатъий риоя қилади. Яъни, уядаги термит-
лар жамоасидан бирортаси касалликка 
чалинса, қолганлари тезлик билан барча 
камераларни ёпиб, касаллик тарқалган 
жойда ўзига хос ҳимоя чорасини кўради. 
Шу тариқа улар соғлом жамоадошларига 
инфекция юқишининг олдини олади.

Термит асли чўл ҳашароти бўлиб, ян-
тоқ, саксовуллар билан озиқланади. Улар 
шамол туфайли ёки чўлдан ўтин сифатида 
териб келинган саксовул ва янтоқ орқали 
аҳоли яшайдиган жойларда ҳам тарқали-
ши мумкин. 2012 йили Зоология институти 
ҳузурида Республика термитларга қарши 
кураш маркази ташкил этилган эди. Ўтган 
йилдан бошлаб ушбу марказ фаолияти 
тўлиқ давлат бюджетидан молиялашти-
рилмоқда. Бугун марказ ўзининг биологик 
лабораториясига эга, республика бўйлаб 
термитлардан зарарланишга қарши воси-
таларни ишлаб чиқармоқда.  

– Сиз Олий таълим, фан ва инно-
вациялар вазирлиги қошидаги “Био-
технология ва биология фанлари” йў-
налиши бўйича илмий-техник кенгаш 
раисининг ўринбосари сифатида ҳам 
фаолият олиб бормоқдасиз. Айтинг-чи, 
биологик объектларда флора ва фауна 
дунёсидан фойдаланиш тартиби бугун 
қай ҳолда?

– Кенгашда республикамизда биология 
соҳасида фаолият кўрсатаётган олимлар 
томонидан тақдим қилинган лойиҳалар 
кенг миқёсда муҳокама қилиниб, шу асос-
да молиялаштирилади. Ўсимлик ва ҳайво-
нот дунёсидан тўғри фойдаланиш маса-
ласига келсак, биохилма-хилликни сақлаб 
қолиш келажак учун жуда муҳим. Ўсимлик 
ва ҳайвонот дунёси ҳаётимизнинг асосини 
ташкил қилади. Биз улар орасидаги муво-
занатни сақлай олсак, экологик бузилиш-

лар, иқлим ўзгаришларига ҳам барҳам 
беришимиз мумкин. Атроф-муҳитни муҳо-
фаза қилиш учун дарахт ва буталар экиш 
билан бир қаторда тириклик оламини ас-
раш ҳам керак.

Мен яқинда Хитойнинг Шинжон про-
винциясидаги табиат қўриқхонасида бўл-
дим. Мазкур қўриқхона ҳудуди тахминан 
15 минг километр квадрат, яъни қарийб 
Тошкент вилоятининг умумий майдонига 
тенг. Икки соат давомида қўриқхонани бо-
шидан охиригача кезган бўлсак, бирорта 
қушга кўзим тушмади. Қушларсиз осмон 
жуда бефайз туюларкан одамга. Табиат 
жонзотларидан норационал фойдаланиш, 
ов учун барча тўсиқларнинг олиб ташла-
ниши бунга асосий сабаб бўлган. Бугун 
Хитой ҳукумати ҳайвонот оламини тиклаш 
учун жуда катта инвестиция маблағлари-
ни жалб қиляпти. Ҳозир бу қўриқхонадаги 
ҳар бир жонзот ўзининг ID рақамига эга, 
яъни уларга эътибор жудаям кучайтирил-
ган. Бу билан нима демоқчиман? Аввало, 
биздаги биохилма-хиллик объектларида 
ҳайвонот ва ўсимликлар дунёсидан ра-

ционал фойдаланиш ҳуқуқий жиҳатдан 
тўлиқ тартибга олинган. Зотан, биохилма-
хиллик муҳофазасига эътибор қаратмаган 
давлат охир-оқибат уни қайта тиклаш учун 
ортиқча харажат қилишга мажбур бўлади.

– Яқин кунларда ахборот нашрлари-
да бир гуруҳ хитойлик зоологлар, шу 
жумладан, Хитой фанлар академияси 
директори Киао Гексиа ва Хитой мил-
лий зоология музейи директори Чен 
Жуннинг юртимизда ўтказилган хал-
қаро конференцияда иштирок этгани 
ҳақидаги хабарларга кўзим тушди. Хал-
қаро алоқаларнинг соҳа ривожига таъ-
сири ҳақида ҳам айтиб ўтсангиз.

– Албатта, илмий фаолиятда халқаро 
ҳамкорликнинг ўрни беқиёс. Бу бугун биз 
олиб бораётган тадқиқотларга янги ме-
тодларни жорий қилиш ҳамда ривожлан-
ган мамлакатларда ушбу йўналишларда 
эришилаётган натижалар билан яқиндан 
танишиш имконини яратади. Тадқиқот-
ларимиз натижалари дунё олимларининг 
ҳам муҳокамасига қўйилади. Бизнинг Ев-
ропа мамлакатларидаги тегишли илмий 
марказлар, Хитой Фанлар академияси ва 
зоология институти билан ҳамкорлигимиз 
анчадан буён давом этиб келмоқда. Хи-
тойлик таниқли олимларнинг юртимизга 
ташрифидан мақсад ҳам зоология бўйича 
Ўзбекистон – Хитой ҳамкорлигини ривож-
лантиришдан иборат. Кадрлар тайёрлаш 
бўйича белгилаб олган режаларимизга 
кўра, институтимизнинг 8 нафар илмий 
ходими ушбу мамлакатда илмий ишлари-
ни ҳимоя қилишга тайёрланмоқда. Ҳам-
корлигимиз доирасида ҳайвонот дунёси-
ни ўрганиш ва мониторинг қилиш бўйича 
қўшма экспедициялар ташкиллаштириб, 
ҳозирга қадар фанга номаълум бўлган 
янги турларни аниқлаш ва уларни дунё 
зоологлари эътиборига тақдим қилишни 
ҳам режалаштирганмиз.

– Институтингиз CITES – йўқ бўлиб 
кетиш хавфи остидаги ёввойи фауна 
ва флора турлари халқаро савдоси тўғ-

рисидаги конвенциянинг илмий органи 
ҳисобланади. Сиз шу соҳанинг таниқли 
мутахассиси сифатида қайси масала-
ларни Ўзбекистон табиатини асраб қо-
лиш учун кечиктириб бўлмас вазифа 
деб ҳисоблайсиз? Экотизим харитаси 
бу борада бизга қай даражада ёрдам 
бериши мумкин?

– Ўзбекистон CITESга аъзо бўлганидан 
сўнг Экология вазирлиги Экология, ат-
роф-муҳитни муҳофаза қилиш ва иқлим 
ўзгариши вазирлиги унинг маъмурий орга-
ни, Зоология институти эса илмий органи 
сифатида белгиланган. Бу ташкилот асо-
сан халқаро даражадаги ёввойи ҳайвонот 
ва ўсимликлар тижоратини назорат қилиб 
боради. У ҳайвонот турларининг катего-
риялари, камайиб бораётган турларининг 
ноқонуний савдосига барҳам беришга 
хизмат қилади. Масалан, ҳар қандай жон-
зотни Ўзбекистонга бошқа давлатлардан 
олиб кириш ёки уларни юртимиздан экс-
порт қилиш учун Зоология институтининг 
хулосаси олиниши шарт. Бу нафақат иқ-
тисодий аҳамиятга эга, балки четдан ке-

лаётган ҳар қандай ҳайвонот турининг 
Ўзбекистонда тарқалган турдошига не-
гатив таъсирининг олдини олишга ҳам 
хизмат қилади. Четдан кириб келган қуш, 
балиқ ёки ҳашарот турлари агар биздаги 
шароитга агрессив мослашса, маҳаллий 
эндимик турларга салбий таъсир кўрсати-
ши мумкин. Масалан, бир пайтлар майна 
қуши Ўзбекистонга четдан олиб келинган. 
Бугун бу жонивор юртимизнинг барча ҳу-
дудларини “ишғол қилган”. Чунки майна 
табиатан мослашувчан ва тажовузкор 
бўлиб, бемалол маҳаллий қушларнинг 
инини тортиб олиши, уларнинг озуқасини 
ўзлаштиради. Майна ўзимиздаги кўплаб 
қуш турларининг камайиб кетишига сабаб-
чи бўлган.  

Бундан ташқари, урбанизация жараёни 
ва маҳаллий дарахтлардан кўра игнабарг-
ли дарахтларнинг кўпайиши ҳам маҳал-
лий қуш турларининг ҳаёт тарзига салбий 
таъсир кўрсатмоқда. 

– Баъзи судралиб юрувчи жонивор-
ларнинг инсонлар томонидан қириб 
юборилиши натижасида кемирувчи 
жонзотларнинг кўпайиб кетиш хавфи 
пайдо бўлади. Аҳолининг атроф-му-
ҳитга муносабати борасида ижтимоий 
масъулиятини ошириш учун нима қи-
лиш керак?

– Жонли махлуқот дунёси бир-бири би-
лан озуқа занжири орқали узвий боғлан-
ган. Масалан, қушлар ҳашаротлар билан 
озиқланса, судралиб юрувчи ҳайвонлар 
кемирувчилар билан тирикчилик қилади. 
Бу эса жонли оламнинг табиий мувозана-
тини сақлайди. Афсуски, ана шу мувоза-
натнинг бузилишига асосан инсон таъси-
ри сабаб бўлмоқда.

Кейинги пайтларда халқ табобати-
да илмий асосланмаган маълумотларга 
таяниб, билиб-билмасдан жонзотлардан 
фойдаланиш ҳам муайян турларнинг йў-
қолиб кетиши ва иккинчи бир турнинг озу-
қа занжири узилишига сабаб бўляпти.

Биз табиатдаги ҳайвонот турларининг 
мониторингини доимий равишда олиб 
борамиз. Йўқолаётган турлар популяция-
сини тиклаш мақсадида айнан шу тур 
тарқалган ҳудудларда ишлаб чиқариш 
объектлари, турар жой барпо этиш ёки 
бошқа технологик жараёнларни тўхтатиш 
ҳақида хулосалар берамиз. Ҳозирги кун-
да юртимиз ҳудудларида шамол электр 
станциялари барпо этиляпти. Лекин бу ин-
шоотлар қушларнинг миграция йўналиши-
га тўғри келиб қолгудек бўлса, улар пар-
возини ўзгартириб, бошқа мамлакатларга 
учиб кетиши мумкин. Оқибатда юртимиз 
фаунасига зарар етади. Шу боис бизнинг 
орнитолог олимларимиз шамол электр 
станцияларининг ҳаво турбиналарини 
қушлар учиш йўлагидан холи ҳудудларда 
ўрнатилишига ёрдам беришмоқда. 

Умуман олганда, Зоология институтида 
ҳайвонот дунёсини муҳофаза қилиш бо-

расида салмоқли амалий ишлар олиб бо-
риляпти. Лекин бизни ўраб турган оламни 
асраб қолиш борасида фақатгина мута-
садди ташкилотлар эмас, балки ҳар бир 
оила, ҳар бир юртдошимиз фаоллик кўр-
сатмоғи керак. Бунинг учун ҳар бир инсон 
ўзининг ижтимоий масъулиятини чуқур 
ҳис этиши, жамиятда экологик онг ва эко-
логик маданиятни ривожлантиришимиз 
зарур. Буни боғча ёшидан бошлашимиз, 
жажжи фарзандларимизда борлиқдаги 
ҳар бир жонзотга меҳр-шафқат, мурувват 
ва эътибор билан муносабатда бўлиш 
кўникмасини шакллантириб боришимиз 
керак.

– “Ўзбекистон Қизил китоби”ни нашр 
этиш жараёнларига Зоология институ-
ти ҳам бевосита алоқадор. Шу хусусда 
ҳам ўқувчиларимизга маълумот бер-
сангиз.

– Юртимизнинг биринчи “Қизил китоби” 
1983 йилда чоп этилган. Шундан буён у 
ҳар беш йилда қайта нашр этилади. “Қи-
зил китоб” – камёб ёки йўқолиб кетиш хав-
фи остида бўлган ноёб ўсимлик ва ҳайвон 
турлари қайд қилинган давлат ҳужжати-
дир. Унда бундай ўсимлик ва ҳайвонлар 
сони қисқаришининг сабаблари ҳам ёри-
тилиб, уларни асраб қолишга доир тав-
сиялар берилади. Китоб ўсимликлар ва 
ҳайвонот дунёсига оид маълумотлар асо-
сида икки жилддан иборат бўлади. Айни 
пайтда “Қизил китоб”нинг олтинчи нашри-
ни тайёрлаш ишлари кетмоқда.

Шу ўринда “Қизил китоб” нега янгила-
нади, деган савол туғилиши табиий. Чун-
ки ўсимлик ва ҳайвонот дунёси ҳам дои-
мий ўзгаришда бўлади. Вақт ўтгани сайин 
уларнинг айрим турлари камайиб кетиши 
ёки кўрилган чора-тадбирлар натижа-
сида бошқаларининг популяцияси қай-
та тикланиши мумкин. Жумладан, 2019 
йилда босмадан чиққан “Қизил китоб”га 
Ўрта Осиё тошбақаси учинчи категория 
билан киритилган. Юртимизда бу тошба-
қа турининг камайиб кетишига хорижда 
унга нисбатан талаб юқорилиги сабаб 
бўлган. Китобга киритилиб, муҳофазаси 
тўлиқ назоратга олингандан кейин унинг 
кўпайиш жараёни яхшиланди. Кейин-
ги нашрда биз бу жониворни “қизил”лик 
даражасидан чиқаришимиз ҳам мумкин. 
Ҳайвонот ва наботот оламига энг кўп за-
рар инсон фаолияти орқали етказилади. 
Бунда жабр қилувчи ҳам, жабрдийда ҳам 
фақат ўзимиз ҳисобланамиз. Шуни эсдан 
чиқармаслик керак.

– Ўзимизнинг тол дарахти арчадан 
ҳам кўпроқ кислород ишлаб чиқаради. 
Россиядай ҳавоси намчил ва иқлими 
совуқ мамлакат учун соя бермайдиган 
арчалар экилгани маъқулдир. Лекин 
бизнинг иқлим шароитимизда серсоя 
дарахтларнинг аҳамияти катта. Шу 
маънода тол, қайрағоч, жийда каби 
дарахтларни кўпайтириш кўпроқ ман-
фаатли эмасмикан?

– Тўғри, арча кўпроқ тоғ ва тоғолди ҳу-
дудларга экилади. Экология ўзгариб бо-
раётгани, сув тақчиллиги ва тупроқнинг 
шўрланиб бораётганини ҳисобга олган 
ҳолда республикамизнинг ҳар бир ҳудуди 
табиатидан келиб чиқиб, ўша жойга мос, 
маҳаллий дарахт кўчатлари экилса, сама-
раси яхши бўлади. Бу ортиқча сарф-хара-
жатнинг ҳам олдини олади.

– Балки жамоат траспортларида, 
ижтимоий тармоқларда ва бошқа ом-
мавий тадбирларда ўсимлик ва ҳайво-
нот дунёсини муҳофаза қилиш бўйича 
таъсирчан тарғиботлар олиб боришни 
йўлга қўйиш керакдир?

– Бу борада ижтимоий лойиҳалар кўп. 
Экология вазирлиги томонидан сўнгги 
йилларда ушбу йўналишда кўплаб тадбир 
амалга ошириляпти. Айнан “Яшил макон” 
лойиҳаси, юртимизда 2025 йилга “Атроф-
муҳитни асраш ва “яшил” иқтисодиёт 
йили” деб ном берилгани ҳам ўсимлик 
ва ҳайвонот дунёсини муҳофаза қилиш 
масаласига давлат сиёсати даражасида 
эътибор қаратилаётганидан далолат бе-
ради.

Муҳайё РУСТАМ қизи 
суҳбатлашди

ÆÎÍËÈ ÎËÀÌÍÈÍÃ ¥À¨Ò ÇÀÍÆÈÐÈ
Бошланиши 1-саҳифада.

Рустам ака яқиндагина нашр-
дан чиққан китобини менга сов-
ға қилганидан сўнг суҳбатимиз 
янада жонланиб, Самарқандга 
қандай етиб келганимизни бил-
май ҳам қолдим. Суҳбат сўнгида 
мен “Рустам ака, китоб адади 
жуда оз-ку”, дедим. Рустам Ҳа-
мидович, бироз ўйланиб, “Била-
санми Темур, мен ушбу мавзуни 
йиллаб миямда пишитиб юрдим, 
сўнг ёзишга, эълон қилишга қа-
рор қилдим. Лекин илмга қизиқиш 
йўқ, кўпчилик китоб ўқимай қўй-
ган. Ёшларга телеграмма услу-
бидаги икки-уч жумладан иборат 
ахборот бўлса бас, чуқур билим 
ва таҳлилга тоқати йўқдек”, деди 
афсуслангандай бош чайқаб. У 
кишининг руҳияти менга ҳам кўч-
ди.

Тошкентга қайтгандан кейин 
имконият бўлиши биланоқ китоб 
мутолаасига киришдим. Асар 
мени шунчалар ром қилиб қўй-
дики, бошимни кўтармай, бир на-
фасда ўқиб чиқдим. Чунки Рустам 
Сулаймоновнинг археология, та-
рих соҳасидаги монографиялари 
ҳамиша шов-шувли, кутилмаган 
фикрларга бой, анъанавий тарих-
нависликка хос бўлмаган хулоса-
лардан иборат бўлар эди-да.

Асар марказида Соҳибқи-
рон Амир Темур образи туради. 
Фалсафа, мантиқ, тарих, таҳлил, 
анъана, менталитет нуқтаи наза-
ридан Амир Темур даҳоси фено-
мени шаклланиши масалалари 
қаламга олинади.

Ҳар бир асрнинг тимсоллари 
бор – Александр, Цезар, Чингиз-
хон, Ньютон, Эйнштейн ва ҳо-
казо. XIV аср Амир Темур асри 
номи билан тарихга кирган. Бу 
тимсоллар ўша аср муҳитида 
шаклланган, ўша давр маданияти 
ва анъаналарининг маҳсули ҳи-
собланади.

Александр Македонский Қа-
дим Эллада цивилизацияси, 
буюк Арасту таълим-тарбияси, 
подшоҳлик ва илоҳиёт анъана-
си самари ўлароқ дунёга келган 
тарихий шахс эди. Ғарб ва Шарқ 
билимдони бўлган Александр уни 
бирлаштиришга, ер юзида ягона 
Эллада маданиятини ўрнатишга 
ва уни якка ўзи бошқаришга аҳд 
қилади. Бунга қисқа муддат бўл-
са-да эришгани тарихдан сизу 
бизга яхши маълум. Ўшанда, 
милоддан аввалги IV асрларда 
давлатчилик бошқарувида, ар-
хитектурада, ёзувда ва умуман 
моддий маданиятда янги жараён 
– Эллинизм маданияти юз берди. 
Бу ҳодиса таъсири Александр 
вафотидан кейин ва ҳатто кушон-
лар даврида ҳам сезилиб турди.

Мўғуллар кўчманчи эди, улар 
юқори маданиятли Эллада ду-
нёсидан ташқарида, ойкумен-
даги варварлар эди. Чингизхон 
ва унинг қўшини фақат қирғин 
қилган, шаҳар ва қишлоқларни 
вайронага, ям-яшил водийларни 
дашту саҳрога айлантирган. Чин-
гизхон ўз лашкарини бир фур-
сат бўлса-да тўхташга, ўтроқ-
лашишга изн бермаган. Чунки 
уларнинг жанговарлик хислати 
сўниб қолиши мумкин эди. Асо-
сий мақсад – бойлик орттириш, 
ўлжа олиш, эл-улусни боқиш учун 
тинимсиз босқин, жангу жадал, 
ғалаба талаб қилинар эди. Бу 
муаллиф таъбири билан айтган-
да ўрта асрларнинг “уруш иқтисо-
ди” ҳисобланарди.

Амир Темур феномени бу 
икки – Қадим Эллада ёки кўчман-
чилар цивилизациялари модели-
га мутлақо тўғри келмайди. У ўта 
мураккаб, фавқулодда, ҳар хил 
маданий жараёнларнинг учра-
шуви, қоришуви, бирлашувининг 
ҳосиласи саналади.

Бу хулосалар – ўтмишнинг но-
зик ва мураккаб жараёнларини 
аниқ-тиниқ илғаб олиш унча-мун-
ча мутафаккирнинг қўлидан кел-
майдиган юмушдир. Профессор 
Сулаймонов “Амир Темур қисса-
си”, “Темур тузуклари” ва бошқа 
юзлаб тарихий, адабий, фалса-

фий, археологик адабиётлар ва 
манбаларга таяниб кутилмаган 
бир тўхтамга келади.

Амир Темур даҳоси уч цивили-
зация самаридир. Тамаддунлар-
нинг туғилиши ва шаклланишига 
асосий унсур табиат: дашт, саҳро, 
воҳа, тоғ, дарё ва денгизлардир.

Битта шахснинг руҳиятида уч 
тамаддун моҳияти баб-барава-
рига ўз ўрнини топа олиши мум-
кинми? Ҳа, мумкин! Фавқулодда 
даҳо шахсларда. Бунга ягона 
мисол Соҳибқирон Амир Темур 
саналади.

Бу жараён қандай юз берди? 
Муаллиф бунинг илдизлари-
ни оиладан, ундаги муҳитдан, 
анъа  налардан қидиради. Чунки 
инсоннинг қайси муҳитда туғили-
ши, шаклланиши, балоғатга ети-
ши келажак тақдирида акс этади. 
Бу аксиома. Темурнинг отаси Му-
ҳаммад Тарағай барлос уруғидан 
эди. Маълумотларга кўра, бу уруғ 
мўғул ва туркийларнинг чатишу-
видан ҳосил бўлган.

Барлослар Чингизхон замони-
дан анча илгари Кеш вилоятига 
келиб ўтроқлашган мусулмон бир 
эл эди. Муҳаммад Тарағай амир-
лик, жанговарлик ва кўчманчилик 
ҳаёт тарзидан воз кечиб сўфий-
ликни – Юсуф Ҳамадоний, Хўжа 
Аҳмад Яссавий ва Баҳоуддин 
Нақшбанд фалсафаларини ўз 
ҳаётининг бош мезони сифатида 
қабул қилган мутасаввуф шахс 
бўлган. Муҳаммад Тарағай оила-
сидаги муҳит, тарбия ва қадрият 
шундан келиб чиқиб шаклланган, 
дейиш мумкин.

Бухоро шайхулисломининг 
қизи, Темурнинг онаси Такина хо-
тун ўта зеҳнли, тақводор бўлиб, 
“Шоҳнома”, “Авесто”, қадим Ту-
рон давлатчилиги, ҳукмдор пеш-
додийлар, каёнийлар, қавийлар 
тарихининг билимдони эди. Шун-
га кўра, қадимий Эрон ва Турон 
афсоналари, “Авесто” алқовлари 
алла билан Темур руҳиятига синг-
дирилганлиги ҳақиқатга яқин. 

Шу тариқа Амир Темур шахси 
уч тамаддун – кўҳна Турон, Ис-
лом ва кўчманчилар анъанала-
ри, маданиятларининг маҳсули 
бўлиб, у иқтидорга келган замон 
“Темур асри”нинг бошланиши 
эди. Бундай жараёнлар инсоният 
тарихида камдан-кам юз беради. 
Кўз илғамас бу мураккаб ҳодисот 
тарихини профессор Сулаймонов 
ажойиб тарзда очиб бера олган. 
Назаримда, сўнгги юз йилликда 
Амир Темур тўғрисида янги гап 
айта олиш Рустам Сулаймоновга 
насиб этди.

Унинг “Темур асри қандай бош-
ланди?” асари Соҳибқирон шах-
сига бағишланган минглаб тари-
хий, адабий китоблар қаторидан 
ўзининг муносиб ўрнини эгал-
лайди. Бу китобни ўқишни кенг 
ўқувчилар оммасига, айниқса, ёш 
авлодга тавсия қиламан. Ўқинг, 
шунда Сизда аждодларимиз та-
рихидан ғурурланиш, ватанпар-
варлик, фидойилик ҳиссиётлари 
жўш уради ва бу туйғудан ажиб 
ҳузур туясиз.

Агар китоб ўзбек тилига ўгири-
либ, катта ададда нашр қилинса 
ҳамда ҳар бир мактаб кутубхона-
сидан жой олса, нур устига нур 
бўлар эди.

Темур ШИРИНОВ,
Ўзбекистон Республикаси 

фан арбоби

Яқинда Рустам ака билан “Афросиёб” поездида Самарқандга 
бирга сафарга жўнадик. Албатта, ҳар учрашганимизда археоло-
гия, тарих илми янгиликлари тўғрисида суҳбат қурамиз. Про-
фессор Рустам Сулаймонов билан суҳбат ҳамиша жуда мароқли 
ўтади. Бу гал ҳам худди шундай бўлди.

“ТЕМУР АСРИ” 
ҚАНДАЙ БОШЛАНГАН?

ф й б ё

ХОТИРА АЗИЗ

TARIX TAROZISI

(Давоми.                                          
Бошланиши ўтган сонларда).

Мамашариф Каримов – 1882 йили 
Марғилон шаҳрида “Жуфттерак” маҳал-
ласида туғилган. Эски мактабда ўқиган. 
Ҳунарманд тўқувчи бўлган. Марғилон 
шаҳри Қаландархона участкасида во-
лост бошқарувчиси, шаҳар думаси ва 
Қўқон мухторияти аъзоси, “Миллий итти-
ҳод”нинг ҳудудий фаол раҳбарларидан 
бўлган. Босмачиликка алоқаси бўлган-
ликда айбланиб, 1920 йили Марғилонда 
фавқулодда комиссия томонидан ҳибсга 
олинган. Аммо Фарғона вилояти раҳба-
рияти Шомансур Алихўжаев ва Иномжон 
Хидиралиев томонидан озод этилган. 
“Миллий иттиҳод”нинг топшириғи билан 
партия директивасини бузиб қулоқларни 
ўз ҳимоясига олганликда, Марғилондаги 
аксилинқилобий ташкилот “Азадаев”нинг 
раҳбарлигида шаҳар советига бўлган 
сайлов вақтида Марғилон кўчалари бўй-
лаб советларга қарши тарғибот-ташвиқот 
олиб борганликда, Файзулла Хўжаевни 
мақтаганликда айбланган. Мамашариф 
Каримов 1937 йил 13 сентябрда Марғи-
лонда ҳибсга олинган. Терговда унга нис-
батан бир қанча савол-жавоблар ва қий-
ноқлар қўлланилган. 1937 йил 27 ноябрда 
Мамашариф Каримов аксилинқилобий 
фаолияти учун 10 йил қамоқ жазосига 
ҳукм этилган. Жазо муддати 1937 йил 
13 сентябрдан ҳисобланган.

1939 йил 11 декабрда НКВД Зангио-
та 3-турмасидаги 204775-сонли маҳбус 
Мамашариф Каримов тегишли жойлар-
га 7 марта хат билан мурожаат этган, 
аммо натижа бўлмаган. 1941 йил 27 
майда Давлат хавфсизлиги ходими Ли-
сенконинг жавоб хатида Мамашариф 
Каримовнинг аризаси жавобсиз қолди-
рилиши, уни 10 йил озодликдан маҳрум 
қилиш тўғрисидаги қарор ўз кучида қоли-
ши ҳақида хабар берилган.

Муҳаммеджон Абдалов – 1890 йили 
Урганч шаҳрида туғилган. 1921 йили ак-
сил инқилобий ташкилот аъзоси сифатида 
4 йил қамоқ жазосига ҳукм этилган. ЎзССР 
Ички ишлар халқ комиссарлиги Хоразм 
округи бўлими томонидан 13388-сонли 
иш бўйича қамоққа олинган. “Миллий ис-
тиқлол” аксилинқилобий ташкилот аъзоси 
бўлганликда айбланиб, 10 йил меҳнат ту-
затув лагерига ҳукм этилган. Жазо мудда-
ти 1937 йил 2 сентябрдан ҳисобланган.

Усмон Аксанович Абдурашидов 
– 1886 йили Кузнец райони Алее-
ва қишлоғида туғилган. Миллати та-
тар. 1918 йилдан ВКП(б) аъзоси бўлган. 
Самарқанд вилояти Каттақўрғон шаҳри 
Ленин кўчаси 15-уйда истиқомат қилган. 
Тергов материалларида Абдурашидов ак-
силинқилобий ташкилот раҳбари бўлгани, 
Каттақўрғон район партия комитетининг 
секретари Муҳаммадқулов томонидан 
1936 йил январь ойида аксилинқилобий 
ташкилотга тортилгани, унинг топшири-
ғига кўра Ўзбекистонда совет ҳокимияти-
ни ағдаришга қаратилган, қуролли қўзғо-
лон йўли билан буржуа миллатчи давлат 
ташкил этишга ҳаракат қилгани, амалда 
аксилинқилобий фаолият олиб бориб бу 
ташкилотга собиқ қулоқлар ва советларга 
қарши 10 кишини ёллагани, аксилинқило-
бий йиғинларда қатнашгани, Сталин конс-
титуциясини сохталаштириш учун кураш 
олиб боргани каби айбловлар акс этган.

СССР Олий суди ҳарбий коллегияси-
нинг 1938 йил 15 октябрдаги сайёр йи-
ғилишида у ЎзССР Жиноят кодексининг 
 58-, 64-, 67-моддалари билан айбланиб, 
отувга ҳукм қилинган. Ҳукм ўша куниёқ 
ижро этилган.

Асрор Зайнуддинов – 1886 йил На-
манганда туғилган. 1925 йилдан бошлаб 
бошланғич мактабда ўқитувчи бўлиб иш-
лаган. 1929 йил 22 декабрда ҳибсга олин-
ган. ОГПУнинг 1931 йил 25 апрелдаги 
қарорига асосан РСФСР Жиноят кодекси-
нинг 58-моддаси, 2-,4-,10-бандлари билан 
айбланиб, 10 йил меҳнат тузатув лагерига 
ҳукм этилган. 1989 йил 30 мартда реаби-
литация қилинган.

Азизбек МАҲКАМОВ, 
тарих фанлари бўйича 

фалсафа доктори
Нигорахон АКБАРОВА,

тадқиқотчи

(Давоми келгуси сонда). 

У Москвадан туриб Тошкентга, 
Ўрта Осиё бюроси раиси И.А.Зе-
ленскийга йўллаган хатларида, 
ўткир публицистик мақолаларида, 
анжуман, қурултойлардаги нутқ-
ларида истиқлол руҳидаги фикр-
ғояларни баралла айта олган. 
Мустабид совет тузуми ҳайбара-
каллачилари унинг истиқлол йў-
лидаги ибратли курашини тан ол-
ганлар.
Усмонхон аввалига эски усул 

мактабида, сўнгра рус-тузем мак-
табида таҳсил олган. Ўша кезлар-
даёқ у эски мактабнинг қолоқлиги-
ни ҳис этган, дунёдаги тараққиёт 
шамоли ҳали у яшаётган маконга 
етиб келмаганини англаб етган. 
1914–1917 йилларда Андижон-
даги яширин “Иттиҳоди ва тарақ-
қий” ташкилотининг фаол аъзо-
си, кейинчалик “Миллий иттиҳод” 
ташкилотида фаолият кўрсатган. 
Андижондаги прогимназияда дарс 
берган. “Туркестанское слово”, 
кейин “Туркестанский голос” газе-
таларида ишлаган. “Маориф ҳа-
васкорлари” жамиятини, очларга 
ёрдам берувчи “Қизил ярим ой” 
жамиятининг ҳудудий бўлимини 
ташкил этган.

1920 йили Москвада Комму-
нистик университетда, 1925–1930 
йилларда эса Қизил профессор-
лар институтида ўқиб, фалсафа 
бўлимини тамомлаган.
Туркистон АССР Маориф халқ 

комиссарлиги ҳайъат аъзоси, дав-
лат илмий кенгаши раиси, Тур-
кистон Компартияси Марказий 
Қўмитаси матбуот сектори муди-
ри, ташвиқот ва тарғибот бўлими 
мудирининг ўринбосари ва бўлим 
мудири лавозимларида ишлаган.
У бир қатор матбуот нашрлари-

да – “Туркистон”, “Қизил байроқ” 
газеталари ҳамда “Инқилоб”, “Би-
лим ўчоғи” журналларида муҳар-
рирлик қилган. Қаҳрамонимиз ай-
нан босма нашрлар орқали халқни 
уйғотишга бел боғлади. Усмонхон 
ёзган мақолаларида жоҳиллик-

ни қоралар, халқни мудом илм-
маърифатга чорларди. Табиийки, 
бундай фикрлар ҳукмрон тузумда-
гиларга ёқмас, унинг ҳар бир мақо-
ласи ортидан кузатувчилар пайдо 
бўлар, сирли таҳдидлар уюштири-
ларди. Бироқ таҳдидлар уни зин-
ҳор чўчитмас, ортга чекинтирмас, 
қайтанга куч берар, ўз мақсади 
йўлида янада қатъий ҳаракат қи-
лишга ундарди.
Туркистон Компартияси органи 

– “Қизил байроқ” газетаси 1922 йил 
сентябрида “Туркистон” деб қайта 
номлангач, шунга бағишлаб газета 
муҳаррири Усмонхон Эшонхўжаев 
мақола эълон қилади. 23 ёшли ўз-
бек йигит мақолада шундай ёзган 
эди: “Туркистон буюк ижтимоий 
ўзгаришлардан сўнггина озодлик-
ка чиқади, аммо бу озодлик фақат 
номигагинадир, бизнинг инқилоб 
– бу фақат формадир, тўла маъ-
нодаги озодликни биз ҳозир ҳам 
кўрмаяпмиз”. Шу ҳаққоний фикр 
орадан 8 йил ўтиб, 1930 йил июни-
да бўлиб ўтган Ўзбекистон Комму-
нистик (большевиклар) партияси 
V қурултойи минбарида туриб аёв-
сиз танқид қилинган.
Усмонхон Эшонхўжаев 1926 йили 

Ўзбекистон Компартияси Мар-
казқўмининг расмий йиғилишида 

ер-сув ислоҳотини шунчаки техник 
тадбир дея характерлаб, бу билан 
у ер-сув ислоҳотининг социал мо-
ҳиятини ва пролетариатнинг қиш-
лоқдаги капиталистик унсурлар 
билан синфий курашини инкор 
этади.
Усмонхон Эшонхўжаев ва унинг 

яқин дўсти Иноят Шомуҳамедов 
ўша йилларда “...Деҳқонлар со-
ветларнинг кучли иқтисодий 
эксплуатацияси остида яша-
моқда, қилаётган меҳнати учун 
тўла тақдирланмаяпти, ўз маҳ-
сулотини давлатга ҳақиқий ба-
ҳосидан жуда ҳам арзон нархда 
бермоқда, бунинг натижасида 
деҳқонлар доимий равишда муҳ-
тожликда ва очлиқда қолмоқда”, 
деб бир неча марта айтган.
Таниқли жадид, “Миллий истиқ-

лол”нинг фаол аъзоларидан бири 
Салимхон Тиллахонов 1930 йил 
12 апрелдаги терговда “Катта таш-
килот”, “Миллий истиқлол”, “Турк 
одами марказияти”, “Муссовдеп”, 
“Иттиҳоди ва тараққий” ташкилот-
лари ҳақидаги маълумотида “Турк 
одами марказияти”нинг 78 аъзо-
си қаторида Усмонхон Эшонхў-
жаевни ҳам қайд этган. “Нашри 
маориф” ташкилоти 1923 йилдан 
1926 йилгача “Гап” шаклида фао-
лият кўрсатгани, унинг аъзолари 
орасида Мунаввар қори Абдура-
шидхонов, Саидносир Миржали-
лов, Толибжон Мусабоев, Маннон 
Рамзий, Чўлпон, Муҳитдин Усмо-
нов, Мажид Қодирий, Ҳамидул-
ла Ғарибхонов, Абдулла Хўжаев, 
Усмонхон Эшонхўжаев, Ғанихон 
Ҳамидхонов, Шокиржон Раҳимий 
ва бошқалар борлигини айтган. 
“Нашри маориф” марказий қўми-
таси 7 аъзосидан бири Усмонхон 
Эшонхўжаев бўлган.

1937 йил 10 августда терговчи 
буюк шоир, толмас курашчи Чўл-
пондан ҳам Усмонхон Эшонхў-
жаев тўғрисида кўрсатма олишга 
уринади. Ҳолбуки, шоирнинг ўзи-
да ўша пайти ҳибсда эди. Ана 
шу чорасиз вазиятдан фойдала-
ниб қолишга уринган терговчилар 
шоирдан унга маслакдош, бирга 

хизматда бўлганлар ҳақида туҳ-
матона кўрсатмалар беришни та-
лаб қилган. Чўлпон эса ҳамшаҳри, 
маслакдоши, дўсти (газета ва жур-
налларда у билан бирга ишлаган, 
Андижондаги тараққийпарварлар 
ташкилотида ҳам бирга бўлган) 
Усмонхон ҳақида виждон амрига 
қарши бормай, зинҳор туҳматона 
фикр билдирмаган. Шунчаки ўша 
вақтда қатағон машинаси алла-
қачон “фош” этган масалалардан 
ташқарига чиқмай, айтса-айтмаса 
фарқи йўқ, арзимас маълумот-
ларни келтириб ўтган. Дейлик, 
“Миллий иттиҳод” ташкилоти ўз 
йиғилишларини “гап”га тўпланиш 
кўринишида ўтказиб тургани, бу 
йиғилишларда ташкилотнинг та-
ниқли раҳбари, хусусан, Мунав-
вар қори Абдурашидхонов, Обид 
Маҳмудов, Абдулҳай Тожиев, Ус-
монхон Эшонхўжаев иштирок эт-
гани ҳақида кўрсатма берган. Ёки 
Усмонхон ташкил этган ва муҳар-
рирлик қилган “Инқилоб” номли 
ўзбек тилидаги журналда ўзининг, 
Ғози Юнусов, Фитрат ва бошқа 
таниқли аксилинқилобчилар, пан-
туркчиларнинг асарлари доимий 
босилиб тургани тўғрисида айта-
ди (Россия Федерацияси Федерал 
хавфсизлик хизмати архивида 
сақланаётган Усмонхон Эшонхў-
жаевнинг шахсий ишидан).

...1937 йил Қозон шаҳрида ис-
тиқомат қилиб турган Усмонхон 
Эшонхўжаев қамоққа олинади ва 
Тошкентга келтирилади. Бу юрт 
ўғлонининг бошига ҳам бошқа ва-
танпарвар миллатдошларининг 
куни тушади. У ҳали Қозондалик 
чоғида қамоққа олинмасданоқ 
Тошкент турмасидаги маҳбуслар-
дан сўроқ йўли билан унинг “жи-
нояти”ни тасдиқловчи гувоҳлар 
кўрсатмалари тайёрлаб қўйилган 
эди.

1937 йил 1 ноябрда Усмонхон 
Эшонхўжаев Тошкентда биринчи 
бор тергов қилиниб, орадан бир 
ярим ойча вақт ўтиб (1937 йил 16 
декабрда) унинг иши бўйича айб-
лов хулосаси тайёрланади. Унда 
Усмонхон Эшонхўжаев Москва 

ўқув юртларидаги ўзбек талабала-
ри, ўқувчилар орасида советларга 
қарши миллатчи ташкилот тузиб, 
уни бошқаргани қайд этилади. Бу 
ташкилот ўз олдига ёш миллатчи, 
аксилинқилобчи ходимлар тайёр-
лаш вазифасини қўйганликда айб-
ланган.

1938 йил 4 октябрь. Кўплаб 
миллий ходимларимиз, зиёлила-
римиз каби Усмонхон Эшонхўжаев 
ҳам қатағон қиличидан ўтказилди. 
СССР Олий суди ҳарбий колле-
гиясининг сайёр сессияси ҳайъа-
ти қарори билан Ўзбекистоннинг 
энг кўзга кўринган таниқли давлат, 
ҳукумат, жамоат ташкилотларида, 
элу юрт, ватан тараққиёти тақдири 
йўлида жон куйдирган 52 нафар 
шахс отувга ҳукм қилинди. Улар 
орасида эндигина 39 ёшга тўлган 
Усмонхон ҳам бор эди. Ҳукм ўша 
куни кечқурун ижро этилди.
Ҳақиқат йўлидаги кураш ҳеч 

қачон енгил бўлмаган, унга бел 
боғлаганлар зинҳор унутилмаган. 
Гарчи совет ҳукумати Усмонхон 
Эшонхўжаев номини тилга олишни 
тақиқлаб, унинг қариндош-уруғи-
ни, яқинларини мудом таҳликада 
тутган бўлса-да, лекин норасмий 
давраларда, тўй-тўйчиқларда у 
миллат қаҳрамони сифатида эс-
ланар, одамлар “ҳалол, миллат-
парвар, мард йигит эди, ҳа, эсиз, 
жувонмарг кетди”, деб надомат 
билан бош чайқаб қўйишарди...
Ҳа, қалби ва онги, бутун вужу-

ди, ақлу закосини миллат ман-
фаатига тиккан инсонлар номи 
юракдан ўчмас ва унутилмасдир. 
Ҳозир Андижонда вилоят халқ 
таълими ходимларини қайта тай-
ёрлаш ва уларнинг малакасини 
ошириш ҳудудий маркази таниқли 
жадид, сиёсий арбоб Усмонхон 
Эшонхўжаев номи билан атала-
ди. Ўзбек халқи ўзининг Усмонхон 
Эшонхўжаев каби зиёли, маъри-
фатпарвар, миллатпарвар фар-
зандлари билан ҳақли равишда 
фахрланади.

Рустамбек ШАМСУТДИНОВ,
тарих фанлари доктори, 

профессор

“МАРД ЙИГИТ ЭДИ... ЖУВОНМАРГ КЕТДИ”“МАРД ЙИГИТ ЭДИ... ЖУВОНМАРГ КЕТДИ”

Усмонхон Эшонхўжаев 
(1899–1938)

ЮРТ ҚАЙҒУСИ

ХIХ асрнинг иккинчи ярми ва ХХ аср 
бошларида Россия империясининг Туркис-
тон ҳудудига босқини натижасида минглаб 
маҳаллий аҳоли, жумладан, сиёсий ва диний 
етакчилар, жадидлар ўз ватанларини тарк 
этишга мажбур бўлдилар. Ушбу муҳожирлик 
жараёни бир неча босқичда кечди ва улар-
нинг ҳар бири турли сабаблар билан боғлиқ. 
Мисол учун, 30-йилларда авж олган оммавий 
қатағон сиёсати оқибатида минглаб зиёли-
лар, дин вакиллари ва жадидлар қатл этилди 
ёки қочишга мажбур бўлди.

Туркиялик донғил шоир Меҳмет Эмин 
Шархан хотираларидан қуйида келтирилаёт-
ган парча бугунги кун ёшларини доим ҳара-
катда бўлишга ундаши билан ҳам аҳамиятли.

ТАҲРИРИЯТ

“...Ўша пайтлари дунёнинг турли бурчакла-
рига тарқаб кетган қочқинлар орасида энг кўпи 
Афғонистондан қўним топиб, йигирма-йигирма 
беш йилча яшаб, сўнгра уларнинг бир қисми 
1951-52 йилларда Туркияга кўчиб ўтган. Бунга 
қадар 1941–45 йилларда Иккинчи жаҳон уруши 
даврида омон қолган ватанпарвар жадидлар 
русларга қарши қўшин тузади. Кексаларимиз 
тайёргарликни қўмита тузишдан бошлади, аммо 
бундан хабар топган большевойлар Афғонистон 
ҳукуматидан ҳаракатни тўхтатишни талаб қила-
ди. Шундан кейин афғон ҳукумати кўплаб оқсо-
қолларимизни уйларидан, иш жойларидан олиб 
кетиб қамади. Улар орасида отам ва қариндош-
ларим ҳам бор эди.

Уларнинг ойлаб, йиллаб вақтлари судда 
ўтди; инсон зоти дош бериши қийин қийноқлар-
ни бошдан кечиришди, уч-тўрт ой, ҳатто бир 
йилга яқин панжара ортида қолиб кетишди. Бўй-
нига ҳеч қандай айблов илишнинг уддасидан чи-
қишолмагач, озод қилишди. Бироқ бу вақт ичида 
кўплари мол-мулкидан айрилган, ишсиз, чора-
сиз қолган оталаримиз не қиларини билмай са-
росар эди. Шунда бир қанча ёш жадидлар ўзаро 
қарор қабул қилиб, Туркияга муҳожир сифатида 
кетишга чоғланишди. Афсуски, Туркия ушбу қа-
рорни-да, уларни-да қабул қилмади. Бу кечмиш-
лар 1948 йил воқеалари эди.

Бир неча йил ўтгач, Туркияда ҳукумат ўзгарди. 
Кўпдан турк элига кетиш истагидаги ёш жадид-
лар рўйхати тузила бошланди. Ёшларнинг аҳди 
қатъий эдики, улар Афғонистонда қолгудек бўл-
са, наинки ўзлари, балки фарзандлари келажаги, 
келгуси ҳаёти туман остида қолишидан хавотир-
да эди. Улар асли туркий бўлганликлари, урф-
одатлари йўқолиб кетмасин учун ҳам бу қарорни 

қабул қилдилар. Ёш жадидлар бошида Абдулҳа-
ким Қуёш, Мирзо Умар Олтой, Ҳожи Маҳмуд Аёз, 
Маҳмуд Умар Тўлқин, Абдулфаттоҳ Шарқий, Ғу-
лом Наби Термизий, Сабрий Сайхон, Ҳамид Зор 
ва мен эслай олмайдиган яна бир неча оқсоқол-
лар бор эди.

Рўйхат аввалида оилалар сони 50 та эди, ке-
йин саф кенгайиб 72 та бўлди. Тўққиз оиладан 
иборат биринчи гуруҳ 1951 йили Афғонистондан 
Ҳиндистон, Карачи, Бағдод орқали поездда Тур-
киянинг Адана шаҳрига келдилар. Бу хушхабар 
бир зумда кенг ёйилиб, қолганлар ҳам 1952 йил 
бошида кўчиш ҳаракатига тушишди. 72 кишидан 
иборат гуруҳ Карачига карвонда, айримлари ке-
мада етиб келишди. У ердан Бағдоднинг Басра 
кўрфазига боришиб, поездда Аданага қараб йўл 
олишди. Улар маълум муддат чодирларда яша-
дилар.

Шу ўринда оқсоқолларимиз Карачида бошдан 
кечирган бир мисолни айтиб ўтсам: улар Кара-
чида Британия элчихонаси олдидан ўтишаркан, 
эшик олдида таниш одамга кўзлари тушиб, яқин-
лашганларида бир вақтлар ўзларига имомлик 
қилган кишини танидилар. Унинг эгнида смокинг, 
бошида шляпа, худдики бир инглиз. Бизникилар 
у одамга савол берди: “Британия элчихонасида 
нима қиляпсиз?” У жавоб беради: “Мен Британия 
фуқаросиман, кўп йиллар сизларга имом бўлиб 
хизмат қилдим. Қирқ йилдан бери сизларга ди-
нингизни нотўғри тарғиб қилиб, бирдамлигин-
гизга путур етказишга уриндим, энди сафарим 
қариди, ўз еримга қайтяпман”. Тағин бир гап-
ни қистириб қўйди: “Орангизда менга ўхшаган 
минглаб сохта имомлар бор”. Одамлар юз йил-
лар шу зайл алдовларга кўниб яшашди. Ёлғон 
маълумотлар билан жоҳил қилишга уриндилар. 
Вазифалари битгач, бизни масхара қилиб кетар-
дилар.

...Чодирда бир муддат қолганимиздан кейин 
Туркия давлати бизга ҳар бир оилада нечта одам 
борлигига қараб шаҳарлардан ер ажратди. Ои-
лалар Кўня, Оқшаҳар, Жиҳанбейли, Куллу, Оқ-
сарой, Урфа, Маниса каби турли шаҳарларга 
жойлашди. Уларнинг бир қисми Аданада қолиб 
маҳалла ташкил этишди. 1953 йили маҳалла 

аҳли масжид қурилишини бошлади. Ўша пайтда 
мен етти-саккиз ёш атрофида эдим. Биз болалар 
қурилишга ғишт ташиб ёрдам берардик. Бошқа 
шаҳарга жойлашганлар кейинроқ Аданага қайта 
бошлашди.

1958-59 йилларда масжидимиз ва уюшмамиз 
(“Туркистон бирдамлик уюшмаси”) биноси қуриб 
битказилди. Ҳарбийга чақириш ёшига етганлар 
бирин-кетин армияга отланишди. Барча катта-
ларимиз ишлашда давом этди – яхши яшаш 
учун, ҳеч кимга муҳтож бўлмаслик, эркин ҳаёт 
учун. Уюшмамизда оқсоқолларимиз деярли ҳар 
оқшом йиғилиб, суҳбатлашишарди. Шунингдек, 
ўқиш курсларини ташкил қилиб, турк тилида 
ўқиш ва ёзишни ўрганишар эди. Биз ёшларга эса 
фольклор гуруҳи ташкил қилиниб, миллий муси-
қа ва ўйинлар ўргатиларди. Бу ерда биз шундай 
бирдамликни яратдик. Уюшмамизда аёллар ва 
ёшлар бўлими ҳам бор эди. Оқсоқол ва ёшлар 
учун алоҳида гуруҳлар мавжуд бўлиб, улар ҳар 
ўн беш кунда ўз уйларида тўпланиб, Туркистон 
йўлида тадқиқотлар ва тадбирларни олиб бори-
шарди.

Хотин-қизлар бўлимининг вазифаларидан 
бири уюшма аъзоларининг уйларида ўткази-
ладиган тўй-маросимларда оилаларга ёрдам 
бериш, болаларнинг илм-фанни пухта ўзлашти-
ришига кўмаклашиш эди. Бундан ташқари, ёш-
ларни спорт билан шуғулланишга ундаш Ёшлар 
бўлимининг вазифасига кирарди. Уюшмамиз 
таркибига Туркистонда яшаб, Туркияга муҳожир 
бўлиб келган барча туркистонликлар – ўзбек, қо-
зоқ, қирғиз, туркман, тожик, уйғурлар киритилган 
бўлиб, уларнинг барчаси бу жамиятда фаол эди-
лар.

Ёшларимиз ўқиш учун бошқа шаҳарларга жў-
наб кетишди. Турмуш қурганлар янги ҳаёт бош-
ладилар ва биз ўсиб-ривожланганимиз сари 
аҳолимиз ҳам кўпайиб борди. Туркистон муста-
қиллиги ва равнақини янада ошириш учун ёшла-
римиз китоб ёзиб, мақолалар чоп этиб Туркистон 
фожиасини дунё халқларига етказиш учун катта 
ҳаракат қилдилар.

...Янги жадидлар Туркияда ҳам ўзни катта иш-
ларга чоғлашди. Улар жадидлик ҳаракати асос-

чиси Исмоил Ғаспралининг “Тилда, фикрда ва 
ишда бирлик” эзгу ғояси билан ўз йўлини давом 
эттирдилар ва бугун ҳам сўнмас шаҳд ва муҳаб-
бат билан йўлда собитлар.

МУШТАРАК МУҲОЖИРЛИК
Тарих саҳифаларида мажбурий муҳожирлик 

тақдирини яшаб ўтган шахслар оз эмас ва улар 
қисматида ўзига хос муштараклик бор: Заҳирид-
дин Муҳаммад Бобур ва жадидларнинг муҳожир-
лик йўли... Ҳар икки ҳолатда ҳам муҳожирлик 
сиёсий босим, таъқиб ва ўз юртида паноҳ топа 
олмаган шахсларнинг ташқи дунёда янги имко-
ният излашга мажбур бўлиши билан боғлиқ. “Ўз 
ерни қўйиб, ўзга юртга юзланиш”га мажбур қил-
ган сабаблар ҳам етарлича.

Бобур ўз аждодларидан мерос бўлиб қолган 
Андижонни сақлаб қолиш учун узоқ курашди. Би-
роқ ички низолар ва ташқи душманлар унга қар-
ши бирлашди. Шайбонийхон босими туфайли у 
она юртидан ажралди ва “Ҳинд сори юзланди”.

Жадидлар ҳам мустамлакачилик зулми таз-
йиқлари остида қолиб, ўз юртида эркин яшаш ва 
фаолият юритиш имконидан маҳрум бўлган эди. 
Совет ҳокимияти уларни “миллатчи”, “аксилин-
қилобчи” сифатида қоралаб, қатағон қилди. На-
тижада, жадидларнинг аксарияти Туркия, Афғо-
нистон, Эрон, Хитой ёки бошқа давлатларга бош 
олиб кетди.

Бобур ва жадидлар тақдири орасидаги асо-
сий ўхшашлик шундаки, ҳар иккиси ҳам мустақил 
фикр ва давлат қуриш орзуси йўлида муҳожир-
ликнинг аччиқ қисматига дуч келди. Бобур бу 
муҳожирлик савдосини мақсадга йўналтирилган 
кучга айлантириб, янги империя барпо этди. Жа-
дидлар эса, афсуски, босимлар сабаб ўз мақ-
садларига тўлиқ етиша олмади. Шу билан бирга 
уларга ҳам ота маконга қайтиш толеи насиб эт-
мади.

Мен бу хотираларни бугуннинг ёшлари, Тур-
кистон ворислари, отаюртнинг бахти кулган дил-
бандлари шукронасини кўзлаб ёздим...”

Меҳмет Эмин ШАРХАН (Шаҳрихон)
Туркия

“ЎЗ ЕРНИ ҚЎЙИБ…”
ёхуд муштарак муҳожирлик

Бошланиши 1-саҳифада.



2025-yil 14-fevral
№ 7(59)8

Бош муҳаррир: 
Иқбол Мирзо

Масъул котиб: 
Шуҳрат Азизов

Навбатчи муҳаррир:
Муҳайё Пирнафасова

Саҳифаловчилар:
Эркин Ёдгоров
 Нигора Тошева

Муассислар: 

ЎЗБЕКИСТОН
ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Муаллиф фикри таҳририят фикри 
билан мос келмаслиги мумкин.

Таҳририятга юборилган мақолалар 
муаллифга қайтарилмайди ва улар 

юзасидан изоҳ берилмайди.

ТИЛБИЛИМ

ТАБУЛҒА ВА ТАВОЛГА
Бир табулға юз бўлди,
Юз табулға минг бўлди,
Минг табулға туман бўлди,
Билиб қўйинг: фойдаси бор, 

бу яхши.

Юқоридаги шеър эрамизнинг 
IХ асри бошларида яратилган 
“Ирқ битиги”дан келтирилди. “Қа-
димий ҳикматлар” китобида бе-
рилган изоҳга кўра, Заҳириддин 
Муҳаммад Бобурнинг ёзишича, 
табулға қизил пўстлоқли дарахт 
бўлиб, Фарғона тоғларидан бош-
қа ерда учрамайди. Маҳаллий 
аҳоли ундан ўқ ва таёқ ясашади. 
Маҳмуд Кошғарийда табулға сў-
зига дуч келмадим, бироқ тавилқу деган сўз бор. Бобомиз тавилқу сў-
зига қизил тол дарахти деб изоҳ берганлар. Бобур ҳам қизил пўстлоқли 
деган. Рус тилида бу сўз таволга дейилади. “Русча-ўзбекча луғат”да 
таволга сўзининг таржимаси “тобулғи, тубулға” деб кўрсатилган. “Ўз-
бек тилининг изоҳли луғати”да эса, ТОБУЛҒИ, тўбилғи раъногулдош-
ларга мансуб, тоғли ерларда, жарликларда учрайдиган бута ўсимлик, 
деб изоҳланган.
ХIV асрда табулға сўзининг тилимизда тавлуғач шаклида қўллан-

гани ҳақида “Китоб ат-туҳфа” луғатида маълумот бор.
Самарқандликлар, қашқадарёликлар ва бошқалардан табулға да-

рахти ҳақида сўраганимда аниқ бир гап айтишолмади.
Андижондан Дурбек Қўлдошев ёзадики, “Ҳозирги пайтда (Бобур 

Мирзо ҳазратлари меҳр билан қаламга олган) ўша “тобулғу йиғочи”дан 
икки тупини Андижон давлат университетининг “Ботаника ўқув тажри-
ба майдони”да кўришингиз мумкин”.

Эшқобил ШУКУР

МАЪНАВИЙ ТАРБИЯ

Мен ҳам теран илмий мақолалар ёз-
сам, тадқиқотлар қилсам дейман. Бироқ 
ижтимоий турмушимизда шундай дол-
зарб масалалар борки, уларни бир четга 
суриб, беш-ўн китоб ва интернет ман-
балари асосида “Бўри тишига сульфат 
кислотасининг таъсири” каби ҳеч кимга 
кераги йўқ, биров қизиқмайдиган мав-
зуларда қалам тебратиш мавриди эмас, 
дея ўзимга муҳим бўлиб кўринган мав-
зуларга бурилиб кетаман. Мана, шулар-
дан бири.

Яқинда курсдош дўстларни йўқлаб Ургутга 
бордим. Аввало дийдор, қолаверса, шу баҳо-
на Ургутнинг машҳур бозорини ҳам айланиш-
ни ўйлагандим. Чопоннинг яхшиси, дўппининг 
зўри Ургутда бўлишини эшитиб, сотиб олиб бир 
кияй-чи, сабил қоладиган бу дунёда, деб ният 
қилган эдим.

Сафаримизнинг эртаси бозорни ораладик. 
Эҳ-ҳе, нариги четига юриб-юриб ета олмайсиз, 
буюмларни кўриб-кўриб улгуролмайсиз. Шу-
нақа катта! “Гўрўғли” достонидаги Равшанхон 
каби “Қалпоқ бозори қайдадир?” дея сўраб-
сўраб жойини ҳам топдик. Мана ўша машҳур 
дўппибозор, ёнида – донғи чиққан тўн бозори! 
Юзлаб ҳунармандлар ёйиб ташлашибди дўп-
пини. Ўзлари ҳам кўзкўрарга бошга қўндириб 
олишган. Чопон дегани-ку уюм-уюм, Хитойдан 
юк ташийдиган баҳайбат “фура”лар бор-ку, ана 
ўшаларга босиб олиб кетсангиз ҳам тугамайди. 
Ранг-баранг, хилма-хил!

Роса айландик. Сотувчилар ҳам теграмизда 
роса айланишди.

Аммо... дўппи ҳам сотиб ололмай, чопон ҳам 
харид қилолмай, бўш қўл билан, бўшашибгина 
чиқиб кетдик. Нимага денг?

Одам киядиган эмас, кийса бадани яйрайди-
ган эмас бу матоҳлар! Бари ёлғон дўппи, қалба-
ки чопон, сохта “миллий либослар” бўлиб чиқди. 

Тўннинг авраси ҳам, астари ҳам Хитойнинг 
синтетик газламаси десак, унинг ичи – орага 
пахта эмас, “губка” солиб қавилар экан, яъни 
юз фоиз химиявий чопон. Ҳаттоки “қавилган” 
деганим ҳам хато, қавиқ ҳам чеварнинг қўлидан 
чиқмас, машинада тикиларкан! Бунақа тўнни 
тонг саҳарда кийсангиз – совқоттиради, пешин 
кийсангиз – қиздириб, сув-сув терлатади. Касал 
бўлмоқчи бўлсангиз, сотиб олинг-да, кияберинг. 
Одамдан маникеннинг фарқи қанча бўлса, ҳа-
қиқий тўн билан бу “чапан” орасидаги тафовут 
шунча.

Дўппилар-чи? 
Бунда ҳам ўша гап. Бола чоғимизда онамиз 

дўппи тикканлари ёдимга тушди: ингичка пўлат 
сим гирдига оппоқ қоғоз тасмачаси бураб ўра-
лар, тасмалар ўша сим билан дўппи кизагида-
ги ораси бир миллиметр келиб-келмайдиган 
қатор қавиқлар ичига киритилар, сим тескари 
бураб чиқариб олингач, бояги қоғоз ўша жойида 
қоларди. Ҳозирги “дўппи”ларда эса қоғоз йўқ, 
бахялар орасига балиқ тутадиган “леска” шнур 
бор-ку, ўша шундоқ киритиб қўя қолинаркан. Де-
мак, бу дўппининг ҳамма ёғи синтетика. Ичию 
сирти, ҳатто ўртаси ҳам – фанердан ясалган-
дай қаттиқ, чертсангиз тақиллайди. Устига бир 
чойнак чой қўйинг, қилт этмай кўтариб тураве-
ради. Аммо бу “дўппи”ни бош кўтара олмайди, 
кўп кийган одам хасталаниб қолиши турган гап. 
Тепаси ва ёнидаги ипак гулларни ҳам, компь-
ютерли автомат “стандарт” қилиб бир лаҳзада 
тикиб ташлаган.

Илгари ҳар бир ўзбек йигити ўз бошида бир 
санъат асарини кўтариб юрарди – дўппидўз аёл 

оппоқ ипак қатимини юз-юзлаб марта чатиб, те-
падаги “қалампир” ва кизак теварагидаги “мун-
чоқ” нақшларни тагликка тиккан, яъни ҳар бир 
дўппининг ҳар бир нуқтаси қўлдан ўтиб, санъ-
ат асарига айланган. Шу сабабли, ҳатто бирон 
жувоннинг кетма-кет тиккан иккита дўпписи ҳам 
бир-бирига тўлиқ ўхшамас эди. Қолаверса, ҳар 
бир вилоятнинг, ҳатто ҳар бир туманнинг ўз 
дўпписи бўларди: Андижон дўпписи, Марғилон 
дўпписи, Қўқон дўпписи, Ўш дўпписи, Чуст дўп-
писи, Самарқанд дўпписи... Болаларнинг тагли-
ги яшил ё кўк тусли, гуллари алвон дўппилари, 
катталарнинг қора тагликка оппоқ ипак билан 
нақш солинган дўппилари...

Манов дўппиларнинг гули эса обдон чирой-
ли, аммо ҳамма дўппи бир хил гулли – “кон-
вейер”дан чиққан-да. Уларни санъат асари деб 
бўладими?

Бир маҳаллар “социалистик реализм”га му-
вофиқ ёзилган бадиий асарлар шаклан миллий, 
мазмунан социалистик бўлади, деб ўқитишар-
ди. Ҳа, бу догмалар ҳозир аллақайси пучмоқ-
ларда қолиб кетди. Бироқ манов “ўзбек чопони”, 
“ўзбек дўпписи”га қарасанг, ўша таъриф беих-
тиёр ёдга тушади. Чунки булар ҳам шаклан – 
“миллий”, мазмунан эса... ҳечдир. Уларни “ўз-
бек либоси” деган киши янглишади. 

Совет замони миллий ҳунармандчилиги-
мизни барбод қилишга обдон уринган эди. 
Шойи тўқувчилар, чеварлар, ковушдўзлар, бе-
шикчилар, кулоллар, гиламдўзлар... ҳаммаси 
таъқиб қилинарди. Одамлар уйидаги бирон 
хона ичида яширин хона қурволиб, ўша ним-
қоронғи, зах жойда атлас тўқирди. Худди жи-
ноятчи каби, яширинча сотар эди. Дўппифу-
рушларни мелиса ушлар, маҳсидўзларга кун 
бермас эди. 

Беқасам чопонлар, банорас тўнлар паторат 
топди. Кўкқарға шойи белбоғлар гирдига араб-
ча ёзувда келиштириб байт ё оят битадиган қиз-
жувонлар бу ишини ташлаб, “фабрикани йўли-
да рўмолча топиб оладиган” бўлишди. Одамлар 
пальто кийишга ўтди, кимнингдир эгнида тўн 
кўрсак, азадор экан, дейдиган бўлиб қолдик. 

Истиқлол миллий санъатга, ҳунармандликка 
катта йўл очди. Уни кенгайтиришни, тараққий 

эттиришни тақозо этди. Ҳукуматимиз қарийб чо-
рак асрдан бери миллий ҳунармандчилик риво-
жи учун кўп чоралар кўрди. Ҳунар аҳлига бери-
ладиган имтиёзлар йил сайин кўпайтириляпти, 
бу ўринда уларнинг ҳаммасини бирма-бир ай-
тиб тугатолмаймиз. 

Ҳатто ўша истибдод замонида ҳам бир амал-
лаб жон сақлаган ўзбек ҳунармандчилиги нима 
сабабдан бугун паторат топяпти? Нега тобора 
юпқалашиб, хира тортиб, омонат нарсага айла-
ниб қоляпти ўзбеклигимиз? 

Ҳамма айбни “олабўжи глобаллашув”га, бо-
зор иқтисодиётига тўнкаб осонгина жавоб топиб 
қўя қолиш қийинмас. Чунки бундан ҳеч ким хафа 
бўлмайди. Бироқ бизнингча, бунинг катта бир 
сабаби, уста ва устазодаларга енгиллик, имтиёз 
бериш баробарида улардан иш сифатини унча 
талаб қилмаётганимиз, санъат ўрнига саноатни 
пеш тутаётганликларига парво қилмаётгани-
миз, қўл ҳунарини барбод этаётганликларини 
кўриб туриб бундан кўз юмаётганимиздир?

Ҳунарманд биродарларимиз бу имтиёзларни 
шунчаки “енгиллик” деб эмас, балки ўз санъат-
ларини, ижодий имкониятларини рўёбга чиқа-
ришга даъват, инъом деб билсалар яхши бўлар 
эди. Шундай тушунаётганлар ҳам йўқ эмас, бор. 
Масалан, кулол усталарнинг сопол лаган ва оф-
тобаларига қараб кўз қувнайди, миллий пичоқ-
чилик янада равнақ топяпти.

Аммо баъзи ҳунармандлар ўз маҳсулотла-
рини киши соғлиғига зиён етказадиган мате-
риалдан ясаб ёки шундай нарсаларни қўшиб 
тайёрлашига индамай қараб туриш ўшандай 
қилвириликларга янада каттароқ йўл очиб 
беради. Ўта қалин, этаги ерда судраладиган, 
авра-астари сунъий матодан бўлган чопонни 
ким кийиб кўчада юра олади, дейсиз? Бундай 
чопон ё дўппигина эмас, бешикларнинг лок-
ли бўёқ билан бўялиши, тувак ва сумакларни 
пластмассадан ясаш, мурғак гўдак ётадиган 
кўрпача ва уни ўраб турадиган гаҳворалар-
ни сунъий матолардан тикиш каби сирти ял-
тир-юлтир, лекин бола сиҳатига зарари нақд 
қаллобликлар бор. Улар болани ортиқча 
терлатади, терини шиммайди, оқибатда тез 
шамоллайдиган қилиб қўяди. Бунақа учар-

махсум косибларнинг асосий мақсади ҳунар 
эмас, унар – пул топиш бўлиб қолган. Қанда-
йин бўлса-да.

Ўшанақа маҳсулотларни “миллий ҳунарманд-
чилик намунаси” деб бўладими? Менимча, йўқ. 

Уларни бартараф этиш учун бозорда би-
ров-ярим косибни инсофга чақириш ёки бит-
та-яримта мақола ёзиб, айблаб ўтириш кифоя 
эмас. Фойдаси йўқ. Бирдан-бир чораси – ўшан-
дай нобоп маҳсулот чиқарган “усто”лар ишини 
рағбатлантирмаслик. Яъни, ўзбек ҳунарманд-
чилигида сунъий ва синтетик ашёлардан нарса 
тайёрланмаслигидан келиб чиқиб, ундай мол-
лар киши соғлиғига зиён етказишини ҳисобга 
олиб, қаллоб ҳунармандларга энг қулай солиқ 
имтиёзларини жорий этишни тўхтатиш керак. 
Бу чора миллий ҳунармандчилигимизнинг рав-
нақига зиён эмас, наф келтиради.

Банорас, қора ва кўк сатин, беқасам, абра-
шим ишлаб чиқаришни яна йўлга қўйсак, улар-
нинг турларини кўпайтирсак, ишонинг, одамлар 
яна қулай, юмшоқ, чиройли чопон кийишга ўта-
ди, баҳордан то кузгача бошдан дўппи тушмай-
ди. Шамолламай, соғлиқлари яхшиланади.

Яқинда Тошкент шаҳар ҳокими Шавкат Умур-
зоқов “Тошкент шаҳрида миллийликни кенг тар-
ғиб қилишга доир қўшимча чора-тадбирлар тўғ-
рисида” қарор чиқарди. Бу қарорда, жумладан, 
давлат идораларининг ходимлари ҳафтанинг 
бир кунида миллий кийимда бўлишлари белги-
ланган. Ҳарна-да.

Ўзбекман деганки одам буни алқаши керак. 
Ўзлигимизга қайтаётганимиздан бир нишона, 
қутлуғ мужда бу! Бироқ уни ҳисобот бериб қуту-
лиш керак бўладиган яна бир “тадбир”га, ишхо-
надаги стол тортмасига буклаб солиб қўйилади-
ган битта дўппи ё бир дурра билан “бажардик-
ми-бажардик” кампаниясига айлантириш керак 
эмас. 

Ўз миллий либосидан воз кечган эл ичида 
мангқурт кўпаяди. Мангқурт “замонавий одам” 
бўлиб кўринади ҳаммага. Ўшалар касрига халқ 
ўзлигидан воз кеча-кеча, миллат сифатида йў-
қолиб кетишга ўзини маҳкум қилади.

Зуҳриддин ИСОМИДДИНОВ 

БИР ДЎППИ, БИР ДЎППИ, 

БИР ЧОПОНБИР ЧОПОН

Учта тоғам бор. Учаласи ҳам 
Россиячи эди. Иккитаси ҳамон 
Россиячи. Фақат биттаси беш-
олти йилча ишлади-ю, топганига 
мол-қўй қилиб, шуни орқасидан 
рўзғор тебратди. Ўзига шу ёқади, 
молдўхтир-да.

Айримлар, айниқса, хотини 
тоғамни ношудга чиқарди, иккита 
ўғлинг бўлса, кучинг борида уй-жой-
ни ҳаракатини қилмайсанми, деган 
дашномлар остида яшади. Лекин 
тоғам битта зўр иш қилди: болала-
рини ўқитди. Қийналди, қарз бўлди, 
кам еди, киймади, лекин ўқитди.
Эсимда, укалари тоғамнинг кў-

зини очиришмасди: “Болаларингни 
семирганини қара, бу тенгилар да-
лада кетмон чопяпти, нон топяпти, 
сеникиларнинг қўлидан китоб туш-
майди, боқибеғамлар, онасини қор-
нидан тушгандан бери курсга бора-
ди”, деган маломат гаплар бўлган. 
Лекин тоғамни ҳеч ким билан торти-
шиб-баҳслашганини кўрмаганман. 
Феъли кенг одам.
Ҳозир ўша қўлидан китоб туш-

майдиган ўғилларнинг бири Ду-
байда йўл қурилиш компаниясида 
инженер, биттаси ички ишларда 
кинолог бўлиб ишлаяпти, оғир- 

босиқ, хушмуомала йигитлар.
Тоғам ҳалиям чорвачилик билан 

машғул. Нима қипти, укаларидек 
совуқ ўлкаларда кимларгадир қа-
рам бўлиб ишлаётгани, оиласини 
бир йилда бир кўраётгани, буйраги-
ни совуққа олдиргани йўқ.
Кичик тоғаларимнинг эса данғил-

лама уйи ҳануз битмади. Битмай-
диям. Болалари ҳам ўзларидек 
Россиячи бўлди. Қачонлардир ака-

сининг болаларига намуна бўлган-
дир, лекин ҳозир уларга фақат ҳа-
вас қилади.
Тоғам оталик, эркаклик, инсонлик 

вазифасини аъло даражада яшаб 
ўтяпти. Данғиллама уйиям бор, қу-
вонарлиси, у ота-онасининг ёнида 
бўлиб хизматини қилди, дуо олди. 
Ана шунақа битта тоғам бор.

